
Acht do dhéanamh socrú maidir le cuid de limistéar riaracháin chomhairle chontae Chorcaí 
a aistriú chuig limistéar riaracháin chomhairle chathair Chorcaí; do dhéanamh socrú 
maidir le húdaráis áitiúla áirithe do dhéanamh pobalbhreitheanna ar an gceist i dtaobh 
ar chóir nó nár chóir go ndéanfadh toghthóirí limistéir riaracháin na n-údarás áitiúil sin 
cathaoirligh na n-údarás áitiúil sin a thoghadh chun na bpost sin agus ar an gceist i dtaobh 
ar chóir nó nár chóir feidhmeanna áirithe de chuid phríomhfheidhmeannaigh na n-údarás 
áitiúil sin a aistriú chuig na cathaoirligh sin; chun na gcríoch sin agus chun críoch eile, do 
leasú an Achta Rialtais Áitiúil, 1991, an Achta Rialtais Áitiúil, 2001, an Achta Luachála, 
2001,	Acht	na	dTeangacha	Oifigiúla,	2003	agus	achtacháin	áirithe	eile;	agus	do	dhéanamh	
socrú i dtaobh nithe a bhaineann leis an méid sin. [25 Eanáir 2019]

Achtaítear ag an Oireachtas mar a leanas:

CUID 1

RéamhRáiteach agus gineaRálta

Gearrtheideal, tosach feidhme agus comhlua

1. (1) Féadfar an tAcht Rialtais Áitiúil, 2019 a ghairm den Acht seo.

 (2) Tiocfaidh an tAcht seo i ngníomh cibé lá nó laethanta a cheapfaidh an tAire le hordú 
nó le horduithe i gcoitinne nó faoi threoir aon chríoch nó foráil áirithe agus féadfar 
laethanta éagsúla a cheapadh amhlaidh chun críoch éagsúil agus le haghaidh forálacha 
éagsúla.

 (3) Féadfar na hAchtanna Rialtais Áitiúil, 1925 go 2019 a ghairm de na hAchtanna Rialtais 
Áitiúil, 1925 go 2016 agus den Acht seo le chéile.

Léiriú

2. San Acht seo—

 ciallaíonn “Acht 1991” an tAcht Rialtais Áitiúil, 1991;

 ciallaíonn “Acht 1992” an tAcht Toghcháin, 1992;

 ciallaíonn “Acht 2000” an tAcht um Pleanáil agus Forbairt, 2000;

 tá le “limistéar riaracháin” an bhrí a shanntar dó leis an bPríomh-Acht;

 ciallaíonn “príomhfheidhmeannach”—

  (a) i ndáil leis an gcomhairle cathrach, príomhfheidhmeannach na comhairle cathrach, 
agus

  (b) i ndáil leis an gcomhairle contae, príomhfheidhmeannach na comhairle contae;

 ciallaíonn “comhairle cathrach” comhairle chathair Chorcaí;

 ciallaíonn “athrú ar theorainn Chorcaí” an t-athrú ar theorainn chathair Chorcaí agus ar 
theorainn chontae Chorcaí a dhéantar le halt 8;

 ciallaíonn “údaráis áitiúla Chorcaí”—

  (a) an chomhairle cathrach, agus

  (b) an chomhairle contae;

 ciallaíonn “comhairle contae” comhairle chontae Chorcaí;

 ciallaíonn “léarscáil thaiscthe” an léarscáil (ar leagadh cóip dhílis di faoi bhráid gach Tí 
den Oireachtas an 25 Iúil 2018)—

	 	 (a)	 arna	 taisceadh	 thar	 ceann	 an	Aire	 in	 oifigí	 na	 Roinne	 Tithíochta,	 Pleanála	 agus	
Rialtais Áitiúil i dTeach an Chustaim i gcathair Bhaile Átha Cliath, an 25 Iúil 2018 
chun críoch an athraithe ar theorainn Chorcaí,

  (b) a thuairiscítear a bheith taiscthe chun na críche sin, agus

	 	 (c)	 atá	séalaithe	le	séala	oifigiúil	an	Aire;

 tá le “socraíocht airgeadais” an bhrí a shanntar dó le halt 25;

 tá le “plean cur i ngníomh” an bhrí a shanntar dó le halt 19;

 tá le “údarás áitiúil” an bhrí a shanntar dó leis an bPríomh-Acht;

 ciallaíonn “Aire” an tAire Tithíochta, Pleanála agus Rialtais Áitiúil;

 tá le “coiste formhaoirsiúcháin” an bhrí a shanntar dó le halt 18;

 ciallaíonn “Príomh-Acht” an tAcht Rialtais Áitiúil, 2001;

 tá le “lá dílsithe maoine” an bhrí a shanntar dó le fo-alt (4) d’alt 12;

 ciallaíonn “limistéar iomchuí” an limistéar atá laistigh den líne dhearg (ach gan an líne 
dhearg a chur san áireamh) agus atá haitseáilte in uaine ar an léarscáil thaiscthe;

 tá le “plean aistrithe foirne” an bhrí a shanntar dó le halt 15;

 tá le “an lá aistrithe” an bhrí a shanntar dó le halt 7;

cd.1 a.2

 ciallaíonn “cóip dhílis”, i ndáil leis an léarscáil thaiscthe, doiciméad a airbheartaíonn a 
bheith ina atáirgeadh den léarscáil sin agus a ndeimhníonn an tAire gur cóip dhílis den 
léarscáil sin é.

Rialacháin

3. (1) Féadfaidh an tAire rialacháin a dhéanamh chun críocha an Achta seo.

 (2) Féadfaidh cibé forálacha teagmhasacha, forlíontacha agus iarmhartacha a bheith i 
rialacháin faoin alt seo is dealraitheach don Aire a bheith riachtanach nó fóirsteanach 
chun críocha na rialachán.

 (3) (a) Má eascraíonn aon deacracht, ar aon slí, maidir le haon fhoráil den Acht seo a 
thabhairt i ngníomh nó i ndáil le hoibriú aon fhorála den sórt sin, féadfaidh an tAire, 
le rialacháin, aon ní a dhéanamh is dealraitheach dó nó di is gá nó is fóirsteanach 
chun deireadh a chur leis an deacracht sin, chun an fhoráil sin a thabhairt i ngníomh 
nó chun a hoibriú a áirithiú nó a éascú agus féadfar, le haon rialacháin den sórt 
sin, aon fhoráil den Acht seo a mhodhnú a mhéid is gá nó is fóirsteanach chun go 
mbeidh éifeacht le foráil den sórt sin chun na gcríoch réamhráite, ach ní dhéanfar 
rialacháin ar bith faoin alt seo i ndáil le haon fhoráil den Acht seo tar éis 3 bliana 
dar tosach an lá a thagann an fhoráil i ngníomh a bheith caite.

  (b) I gcás go mbeartófar rialacháin faoin bhfo-alt seo a dhéanamh, leagfar dréacht de na 
rialacháin faoi bhráid gach Tí den Oireachtas agus ní dhéanfar na rialacháin go dtí 
go mbeidh rún ag ceadú an dréachta rite ag gach Teach díobh.

 (4) Déanfar gach rialachán a dhéanfaidh an tAire faoin Acht seo (seachas fo-alt (3) agus 
alt 41) a leagan faoi bhráid gach Tí den Oireachtas a luaithe is féidir tar éis a dhéanta 
agus,	má	dhéanann	ceachtar	Teach	acu	sin,	 laistigh	den	21	lá	a	shuífidh	an	Teach	sin	
tar éis an rialachán a leagan faoina bhráid, rún a rith ag neamhniú an rialacháin, beidh 
an rialachán ar neamhní dá réir sin, ach sin gan dochar do bhailíocht aon ní a rinneadh 
roimhe sin faoin rialachán.

Ordú faoi alt 34 den Acht Rialtais Áitiúil, 1991

4. Beidh feidhm ag alt 34 d’Acht 1991 i ndáil leis an athrú ar theorainn Chorcaí mar atá 
feidhm aige maidir le hathrú teorann a dhéantar le hordú príomha de réir bhrí an ailt sin, 
faoi réir na nithe seo a leanas—

  (a) an modhnú—

   (i) go bhforléireofar tagairtí d’údarás lena mbaineann mar thagairtí do chomhairle 
chathair Chorcaí nó do chomhairle chontae Chorcaí, de réir mar is gá sa chás,

   (ii) go bhforléireofar tagairtí d’ordú príomha mar thagairtí don Acht seo, agus

   (iii) go bhforléireofar tagairtí do limistéar iomchuí mar thagairtí do limistéar 
iomchuí de réir bhrí an Achta seo,

   agus

  (b) aon mhodhnuithe eile is gá.

cd.1 a.2

Treoruithe ón Aire

5. (1) Féadfaidh an tAire cibé treoruithe is cuí leis nó léi a thabhairt—

  (a) don chomhairle cathrach, nó

  (b) don chomhairle contae,

i ndáil le comhlíonadh a feidhmeanna faoin Acht seo nó chun críocha an Achta seo nó i 
ndáil leis an athrú ar theorainn Chorcaí a chur i ngníomh.

 (2) Féadfaidh an tAire cibé treoruithe a thabhairt do phríomhfheidhmeannach na comhairle 
cathrach nó do phríomhfheidhmeannach na comhairle contae i ndáil leis na nithe seo a 
leanas—

  (a) comhlíonadh a fheidhmeanna nó a feidhmeanna faoin Acht seo nó chun críocha an 
Achta seo,

  (b) an t-athrú ar theorainn Chorcaí a chur i ngníomh,

de réir mar is cuí leis an Aire.

 (3) Féadfar treorú faoin alt seo a thabhairt i ndáil leis na nithe seo a leanas—

  (a) comhlíonadh aon fheidhme áirithe nó comhlíonadh feidhmeanna i gcoitinne,

  (b) an t-athrú ar theorainn Chorcaí i gcoitinne a chur i ngníomh nó aon ghné áirithe dá 
chur i ngníomh, nó

  (c) aon chinneadh áirithe nó aon ghníomh áirithe a dhéanamh.

 (4) Féadfaidh ceanglas a bheith i dtreorú faoin alt seo á rá, i ndáil leis an athrú ar theorainn 
Chorcaí—

  (a) go ndéanfar nó nach ndéanfar gníomh áirithe, nó

  (b) go ndéanfar gníomh áirithe ar cibé modh nó faoi réir cibé coinníollacha a shonrófar 
sa treorú.

 (5) Aon duine dá dtabharfar treorú faoin alt seo, déanfaidh sé nó sí de réir an treoraithe sin.

Caiteachais

6. Déanfar na caiteachais a thabhóidh an tAire ag riaradh an Achta seo a íoc, a mhéid a 
cheadóidh an tAire Caiteachais Phoiblí agus Athchóirithe é, as airgead a sholáthróidh an 
tOireachtas.

CUID 2

teoRainneacha chathaiR choRcaí agus chontae choRcaí a athRú

An lá aistrithe

7. Déanfaidh an tAire, le hordú, lá a cheapadh chun bheith ina lá aistrithe chun críocha an 
Achta seo.

cd.1

An teorainn a athrú

8. Faoi réir alt 27, maidir leis an limistéar iomchuí—

	 	 (a)	 an	lá	aistrithe,	scoirfidh	sé	de	bheith	ina	chuid	de	limistéar	riaracháin	na	comhairle	
contae, agus

  (b) ón lá sin, beidh sé mar chuid de limistéar riaracháin na comhairle cathrach.

Talamh a aistriú

9. (1) An lá aistrithe agus faoi réir ailt 10 agus 11, maidir leis na tailte uile sa limistéar 
iomchuí a bhí, díreach roimh an lá aistrithe, dílsithe don chomhairle contae, agus na 
cearta, na cumhachtaí agus na pribhléidí uile a bhaineann nó a ghabhann leis na tailte 
sin, beidh siad arna ndílsiú don chomhairle cathrach, gan aon tíolacas ná sannadh, i 
leith an eastáit nó an leasa uile sa chéanna a bhí, díreach roimh an lá aistrithe, dílsithe 
don chomhairle contae, ach sin faoi réir na n-iontaobhas agus na gcothromas uile a 
dhéanann difear do na tailte agus atá fós ar marthain agus inchomhlíonta.

 (2) An lá aistrithe, maidir le gach ábhar i gcaingean a bhaineann le talamh a dhílsítear don 
chomhairle cathrach faoi fho-alt (1), is talamh a bhí, díreach roimh an lá sin, dílsithe 
don chomhairle contae, beidh siad arna ndílsiú don chomhairle cathrach gan aon 
sannadh.

 (3) Maidir le gach ábhar i gcaingean a dhílsítear don chomhairle cathrach de bhua fho-alt (2), 
féadfaidh an chomhairle cathrach, an lá aistrithe agus dá éis, agra a dhéanamh ina leith, é 
a ghnóthú nó é a fhorfheidhmiú ina hainm féin agus ní gá don chomhairle cathrach ná don 
chomhairle contae fógra faoin dílsiú a dhéantar leis an bhfo-alt sin a thabhairt d’aon duine 
atá faoi cheangal leis an ábhar i gcaingean.

 (4) Maidir le feidhmeanna uile na comhairle contae a bhfuil baint acu le haon talamh a 
bheidh arna dhílsiú don chomhairle cathrach de bhua fho-alt (1), beidh siad, ón lá 
aistrithe agus i ndáil leis an talamh sin, inchomhlíonta ag an gcomhairle cathrach, nó 
thar a ceann, amháin.

Moill ar thalamh a aistriú

10. (1) Féadfaidh an chomhairle cathrach agus an chomhairle contae, roimh an lá aistrithe, 
comhaontú a dhéanamh lena ndéanfar foráil maidir le leanúint d’aon talamh atá 
suite sa limistéar iomchuí, is talamh atá, ar an gcomhaontú a dhéanamh, dílsithe don 
chomhairle contae, a dhílsiú, ar feadh cibé tréimhse dar tosach an lá aistrithe agus a 
bheidh sonraithe sa chomhaontú, don chomhairle contae.

 (2) An lá díreach tar éis dheireadh na tréimhse dá dtagraítear i bhfo-alt (1)—

  (a) na tailte uile lena mbaineann comhaontú faoin bhfo-alt sin agus na cearta, na 
cumhachtaí agus na pribhléidí uile a bhaineann nó a ghabhann leis na tailte sin, 
beidh siad arna ndílsiú don chomhairle cathrach, gan aon tíolacas ná sannadh, i 
leith an eastáit nó an leasa uile sa chéanna a bhí, díreach roimh an lá sin, dílsithe 
don chomhairle contae, ach sin faoi réir na n-iontaobhas agus na gcothromas uile a 
dhéanann difear do na tailte agus atá fós ar marthain agus inchomhlíonta,

cd.2

  (b) gach ábhar i gcaingean a bhaineann le talamh a dhílsítear don chomhairle cathrach 
faoi mhír (a), a bhí, díreach roimh an lá sin, dílsithe don chomhairle contae, beidh 
siad arna ndílsiú don chomhairle cathrach gan aon sannadh.

 (3) Maidir le gach ábhar i gcaingean a dhílsítear don chomhairle cathrach de bhua mhír (b) 
d’fho-alt (2), féadfaidh an chomhairle cathrach, an lá dá dtagraítear san fho-alt sin agus 
dá éis, agra a dhéanamh ina leith, é a ghnóthú nó é a fhorfheidhmiú ina hainm féin agus 
ní gá don chomhairle cathrach ná don chomhairle contae fógra faoin dílsiú a dhéantar 
leis an mír sin a thabhairt d’aon duine atá faoi cheangal leis an ábhar i gcaingean.

 (4) Maidir le feidhmeanna uile na comhairle contae a bhfuil baint acu le haon talamh a 
bheidh arna dhílsiú don chomhairle cathrach faoi mhír (a) d’fho-alt (2), beidh siad, ón 
lá dá dtagraítear san fho-alt sin agus i ndáil leis an talamh sin, inchomhlíonta ag an 
gcomhairle cathrach, nó thar a ceann, amháin.

 (5) Féadfaidh cibé forálacha teagmhasacha, forlíontacha agus iarmhartacha a bheith i 
gcomhaontú faoin alt seo is dóigh leis an gcomhairle cathrach agus leis an gcomhairle 
contae, le réasún, is gá chun críocha an chomhaontaithe.

Comhaontuithe eile i ndáil le talamh atá suite i limistéar iomchuí

11. (1) Féadfaidh an chomhairle cathrach agus an chomhairle contae, roimh an lá aistrithe, 
comhaontú a dhéanamh lena ndéanfar foráil maidir leis na nithe seo a leanas—

  (a) leanúint d’aon talamh atá suite sa limistéar iomchuí agus atá, ar an gcomhaontú a 
dhéanamh, dílsithe don chomhairle contae, a dhílsiú don chomhairle contae, an lá 
aistrithe nó dá éis,

  (b) comhúinéireacht ag an gcomhairle cathrach agus ag an gcomhairle contae, an lá 
aistrithe nó dá éis, ar aon talamh den sórt sin, nó

  (c) an chomhairle cathrach nó an chomhairle contae d’úsáid aon talamh den sórt sin nó 
aon talamh a bheidh arna dílsiú don chomhairle cathrach de bhua alt 9.

 (2) Féadfaidh cibé forálacha teagmhasacha, forlíontacha agus iarmhartacha a bheith i 
gcomhaontú faoin alt seo is dóigh leis an gcomhairle cathrach agus leis an gcomhairle 
contae, le réasún, is gá chun críocha an chomhaontaithe.

Maoin seachas talamh a aistriú

12. (1) (a) Chun críocha an Achta seo, féadfaidh an chomhairle cathrach agus an chomhairle 
contae, i gcomhpháirt, tráth nach déanaí ná an 30 Aibreán 2019, cibé maoin 
(seachas talamh), lena n-áirítear ábhair i gcaingean, de chuid na comhairle contae a 
chinnfidh	siad,	a	shainainmniú	i	scríbhinn.

  (b) Beidh aird ag an gcomhairle cathrach agus ag an gcomhairle contae ar an bplean 
cur i ngníomh le linn dóibh sainainmniúchán a dhéanamh faoi mhír (a).

  (c) An lá aistrithe, beidh an mhaoin uile a bheidh sainainmnithe faoi mhír (a) arna 
dílsiú don chomhairle cathrach gan aon sannadh.

  (d) Maidir le gach ábhar i gcaingean a dhílsítear don chomhairle cathrach de bhua an 
fho-ailt seo, féadfaidh an chomhairle cathrach, an lá aistrithe agus dá éis, agra a 
dhéanamh ina leith, é a ghnóthú nó é a fhorfheidhmiú ina hainm féin agus ní gá don 
chomhairle cathrach ná don chomhairle contae fógra faoin dílsiú a dhéantar leis an 
bhfo-alt sin a thabhairt d’aon duine atá faoi cheangal leis an ábhar i gcaingean.

  (e) Maidir le feidhmeanna uile na comhairle contae a bhfuil baint acu le haon mhaoin 
atá arna dílsiú don chomhairle cathrach de bhua an fho-ailt seo, beidh siad, ón lá 
aistrithe agus i ndáil leis an maoin sin, inchomhlíonta ag an gcomhairle cathrach, nó 
thar a ceann, amháin.

 (2) Féadfaidh an coiste formhaoirsiúcháin moladh a dhéanamh don chomhairle cathrach 
agus don chomhairle contae go ndéanfaidh an chomhairle cathrach agus an chomhairle 
contae, i gcomhpháirt, sainainmniúchán faoi mhír (a) d’fho-alt (1)—

  (a) i ndáil le cibé maoin a bheidh sonraithe sa mholadh, nó

  (b) i ndáil le maoin de cibé aicme a bheidh sonraithe amhlaidh.

 (3) Tabharfaidh údaráis áitiúla Chorcaí, i gcomhpháirt, fógra i scríbhinn don choiste 
formhaoirsiúcháin go ndearna siad sainainmniúchán faoin alt seo.

 (4) (a) Chun críocha an Achta seo, féadfaidh an tAire ordú a dhéanamh lena 
sainainmneofar cibé maoin (seachas talamh), lena n-áirítear ábhair i gcaingean, de 
chuid	na	comhairle	contae,	a	chinnfidh	sé	nó	sí.

  (b) Más rud é go mainníonn údaráis áitiúla Chorcaí sainainmniúchán de chineál lena 
mbaineann moladh faoi fho-alt (2) a dhéanamh roimh dheireadh aon mhíosa amháin 
ó dháta déanta an mholta sin, déanfaidh an tAire, chun críocha an Achta seo agus 
tráth nach déanaí ná 2 mhí tar éis dheireadh na míosa sin, ordú lena sainainmneofar 
an mhaoin arb ina leith a rinneadh an moladh.

  (c) Maidir le maoin a shainainmneofar le hordú faoi mhír (a) nó (b), beidh sí arna dílsiú 
don chomhairle cathrach cibé lá (dá ngairtear “lá dílsithe maoine” san Acht seo) a 
cheapfaidh an tAire, leis an ordú sin, agus féadfar laethanta éagsúla dílsithe maoine 
a cheapadh amhlaidh i ndáil le maoin éagsúil a shainainmneofar amhlaidh.

  (d) Maidir le gach ábhar i gcaingean a dhílsítear don chomhairle cathrach de bhua an 
fho-ailt seo, féadfaidh an chomhairle cathrach, an lá dílsithe maoine lena mbaineann 
agus dá éis, agra a dhéanamh ina leith, é a ghnóthú nó é a fhorfheidhmiú ina hainm 
féin agus ní gá don chomhairle cathrach ná don chomhairle contae fógra faoin dílsiú 
a dhéantar leis an bhfo-alt sin a thabhairt d’aon duine atá faoi cheangal leis an ábhar 
i gcaingean.

  (e) Maidir le feidhmeanna uile na comhairle contae a bhfuil baint acu le haon mhaoin 
a bheidh arna dílsiú don chomhairle cathrach de bhua an fho-ailt seo, beidh siad, ón 
lá dílsithe maoine lena mbaineann agus i ndáil leis an maoin sin, inchomhlíonta ag 
an gcomhairle cathrach, nó thar a ceann, amháin.

 (5) Féadfar níos mó ná sainainmniúchán amháin a dhéanamh faoin alt seo agus féadfar 
sainainmniúchán éagsúil a dhéanamh i leith maoin éagsúil nó aicmí éagsúla maoine.

Cearta agus dliteanais a aistriú, agus léasanna, ceadúnais agus ceadanna do leanúint i 
bhfeidhm

13. (1) (a) Faoi réir alt 34, maidir le cearta agus dliteanais uile na comhairle contae a bheidh 
ar marthain díreach roimh an lá aistrithe agus a eascróidh de bhua aon chonradh 
nó gealltanas (sainráite nó intuigthe), beidh siad, an lá sin, arna n-aistriú chuig an 
gcomhairle cathrach a mhéid amháin a bhaineann siad—

   (i) leis an limistéar iomchuí,

   (ii) le talamh a dhílsítear don chomhairle cathrach faoi alt 9,

   (iii) le maoin a dhílsítear don chomhairle cathrach faoi fho-alt (1) d’alt12, nó

   (iv) le seirbhís, a soláthraíodh i leith an limistéir iomchuí díreach roimh an lá sin, a 
sholáthar.

  (b) Maidir le gach ceart agus dliteanas a aistrítear chuig an gcomhairle cathrach le mír 
(a), féadfaidh an chomhairle cathrach, an lá aistrithe agus dá éis, agra a dhéanamh 
ina leith, é a ghnóthú nó é a fhorfheidhmiú, nó féadfar an céanna a dhéanamh i 
gcoinne na comhairle cathrach, ina hainm féin agus ní gá don chomhairle cathrach 
ná don chomhairle contae fógra i dtaobh an aistrithe sin a thabhairt don duine a 
n-aistrítear ceart nó dliteanas dá chuid nó dá cuid leis an bhfo-alt sin.

  (c) Maidir le gach léas, ceadúnas, cead slí nó cead arna dheonú ag an gcomhairle 
contae—

   (i) i ndáil le talamh a dhílsítear don chomhairle cathrach faoi alt 9, nó

   (ii) i ndáil le maoin a dhílsítear don chomhairle cathrach faoi fho-alt (1) d’alt 12,

agus atá i bhfeidhm díreach roimh an lá aistrithe, leanfaidh sé i bhfeidhm amhail is dá 
mba rud é gur dheonaigh an chomhairle cathrach é.

 (2) (a) Faoi réir alt 34, maidir le cearta agus dliteanais uile na comhairle contae a bheidh ar 
marthain díreach roimh dheireadh na tréimhse dá dtagraítear i bhfo-alt (1) d’alt 10 
agus a eascróidh de bhua aon chonradh nó gealltanas (sainráite nó intuigthe), beidh 
siad, an lá dá dtagraítear i bhfo-alt (2) den alt sin, arna n-aistriú chuig an gcomhairle 
cathrach a mhéid amháin a bhaineann siad le talamh a dhílsítear don chomhairle 
cathrach faoin bhfo-alt sin (2).

  (b) Maidir le gach ceart agus dliteanas a aistrítear chuig an gcomhairle cathrach le mír 
(a), féadfaidh an chomhairle cathrach, an lá dá dtagraítear i bhfo-alt (2) d’alt 10 
agus dá éis, agra a dhéanamh ina leith, é a ghnóthú nó é a fhorfheidhmiú, nó féadfar 
an céanna a dhéanamh i gcoinne na comhairle cathrach, ina hainm féin agus ní gá 
don chomhairle cathrach ná don chomhairle contae fógra i dtaobh an aistrithe sin a 
thabhairt don duine a n-aistrítear ceart nó dliteanas dá chuid nó dá cuid leis an mír 
sin.

  (c) Maidir le gach léas, ceadúnas, cead slí nó cead arna dheonú ag an gcomhairle contae 
i ndáil le talamh a dhílsítear don chomhairle cathrach faoi fho-alt (2) d’alt 10 agus 
a bheidh i bhfeidhm díreach roimh dheireadh na tréimhse dá dtagraítear i bhfo-alt 
(1) den alt sin, leanfaidh sé i bhfeidhm amhail is dá mba rud é gur dheonaigh an 
chomhairle cathrach é.

 (3) (a) Faoi réir alt 34, maidir le cearta agus dliteanais uile na comhairle contae a bheidh 
ar marthain díreach roimh an lá dílsithe maoine agus a eascróidh de bhua aon 
chonradh nó gealltanas (sainráite nó intuigthe), beidh siad, an lá dílsithe maoine 
sin, arna n-aistriú chuig an gcomhairle cathrach, a mhéid amháin a bhaineann siad 
le maoin a dhílsítear don chomhairle cathrach faoi fho-alt (4) d’alt 12, an lá dílsithe 
maoine sin.

  (b) Maidir le gach ceart agus dliteanas a aistrítear chuig an gcomhairle cathrach le mír 
(a), féadfaidh an chomhairle cathrach, an lá dílsithe maoine lena mbaineann agus 
dá éis, agra a dhéanamh ina leith, é a ghnóthú nó é a fhorfheidhmiú, nó féadfar 
an céanna a dhéanamh i gcoinne na comhairle cathrach, ina hainm féin agus ní gá 
don chomhairle cathrach ná don chomhairle contae fógra i dtaobh an aistrithe sin 
a thabhairt don duine a n-aistrítear ceart nó dliteanas dá chuid nó dá cuid leis an 
bhfo-alt sin.

  (c) Maidir le gach léas, ceadúnas, cead slí nó cead arna dheonú ag an gcomhairle 
contae i ndáil le maoin a dhílsítear don chomhairle cathrach faoi fho-alt (4) d’alt 
12 agus a bheidh i bhfeidhm díreach roimh an lá dílsithe maoine a dhílsítear an 
mhaoin amhlaidh, leanfaidh sé i bhfeidhm amhail is dá mba rud é gur dheonaigh an 
chomhairle cathrach é.

 (4) San alt seo, folaíonn “gealltanas” urrús arna thabhairt de réir coinníoll lena mbaineann 
mír (g) d’fho-alt (4) d’alt 34 d’Acht 2000.

Forálacha de dhroim sócmhainní agus dliteanais a aistriú chuig an gcomhairle cathrach

14. (1) Maidir le haon ní a thosófar ach nach gcríochnófar roimh an lá aistrithe, le húdarás 
na comhairle contae nó faoi údarás na comhairle contae, féadfaidh an chomhairle 
cathrach, a mhéid a bhaineann sé leis an limistéar iomchuí, leanúint ar aghaidh leis nó é 
a chríochnú an lá aistrithe nó dá éis.

 (2) Maidir le gach ionstraim arna déanamh faoi achtachán, agus le gach ionstraim eile (lena 
n-áirítear aon deimhniú) arna déanamh nó arna deonú ag an gcomhairle contae, beidh 
éifeacht léi, a mhéid—

  (a) a bhaineann sí leis an limistéar iomchuí, agus

  (b) a bhí sí i bhfeidhm díreach roimh an lá aistrithe,

an lá sin agus dá éis amhail is dá mba rud é go ndearna nó gur dheonaigh, de réir mar is 
cuí, an chomhairle cathrach í.

 (3) Maidir le tagairtí don chomhairle contae—

  (a) i meabhrán comhlachais nó in airteagail chomhlachais cuideachta láithrí de réir bhrí 
Acht na gCuideachtaí, 2014, nó

  (b) i mbunreacht cuideachta arna foirmiú nó arna clárú faoin Acht sin,

forléireofar iad mar thagairtí don chomhairle cathrach ón dáta a dhéanfaidh an chomhairle 
cathrach iarraidh i scríbhinn chuige sin chuig an gcuideachta.

 (4) Ní dhéanfaidh an chomhairle cathrach iarraidh dá dtagraítear i bhfo-alt (3) gan toiliú na 
comhairle contae.

 (5) Maidir le haon airgead, stoic, scaireanna nó urrúis a aistrítear le halt 12 agus a bhí, 
díreach roimh an lá aistrithe nó an lá dílsithe maoine lena mbaineann, de réir mar is cuí, 
in ainm na comhairle contae, déanfar, ar iarraidh a fháil ón gcomhairle cathrach, iad a 
aistriú isteach ina hainm.

 (6) Beidh deimhniú arna shíniú ag an Aire á rá, maidir le haon mhaoin, ceart nó dliteanas, 
gur dílsíodh nó, de réir mar a bheidh, nár dílsíodh í nó é don chomhairle cathrach faoi 
alt 9, 10, 12 nó 13, ina fhianaise leormhaith, mura suífear a mhalairt, ar an bhfíoras arna 
dheimhniú amhlaidh chun gach críche.

Plean aistrithe foirne

15. (1) Déanfaidh príomhfheidhmeannaigh údaráis áitiúla Chorcaí, i gcomhpháirt, plean a 
ullmhú (dá ngairtear “plean aistrithe foirne” san Acht seo) ina leagfar amach—

  (a) líon agus gráid na gcomhaltaí foirne de chuid na comhairle contae (agus na haicmí 
lena mbaineann na comhaltaí foirne sin) a bhí, roimh an lá aistrithe, sannta chun 
feidhmeanna a chomhlíonadh (bíodh nó ná bíodh sé go heisiach) i ndáil leis an 
limistéar iomchuí, agus

  (b) na tograí maidir le haistriú comhaltaí foirne ón gcomhairle contae chun na 
comhairle cathrach chun na riachtanais foirne i ndáil leis an limistéar iomchuí a 
chomhlíonadh.

 (2) Beidh aird ag príomhfheidhmeannaigh údaráis áitiúla Chorcaí, le linn dóibh plean 
aistrithe foirne a ullmhú, ar an bplean cur i ngníomh agus ar aon mholtaí arna ndéanamh 
ag an gcoiste formhaoirsiúcháin faoin Acht seo.

 (3) I gcás nach féidir le príomhfheidhmeannaigh údaráis áitiúla Chorcaí teacht ar 
chomhaontú i ndáil le plean aistrithe foirne a ullmhú, déanfaidh siad an ní nó na nithe 
is	ábhar	don	easaontas	a	tharchur	chuig	an	gcoiste	formhaoirsiúcháin,	agus	cuirfidh	an	
coiste formhaoirsiúcháin moladh faoi bhráid na bpríomhfheidhmeannach sin i ndáil leis 
an méid sin.

 (4) Má mhainníonn príomhfheidhmeannaigh údaráis áitiúla Chorcaí gníomhú de réir 
moladh faoi fho-alt (3), féadfaidh an tAire treorú a thabhairt dóibh i dtaobh an ní nó na 
nithe ba chúis leis an moladh a dhéanamh.

 (5) Le linn don Aire treorú a thabhairt faoi fho-alt (4), beidh aird aige nó aici ar mhéid 
dhaonra an limistéir iomchuí agus ar an gcion a bhí idir an daonra sin agus daonra 
limistéar riaracháin na comhairle contae díreach roimh an lá aistrithe.

 (6) Comhlíonfaidh príomhfheidhmeannaigh údaráis áitiúla Chorcaí treorú faoi fho-alt (4).

 (7) Féadfaidh baint a bheith ag plean aistrithe foirne le haicme nó le haicmí áirithe 
comhaltaí foirne de chuid an údaráis áitiúil i gCorcaigh lena mbaineann, agus cinnfear 
sin—

  (a) faoi threoir gráid, nó

  (b) faoi threoir aicme oibrithe an údaráis áitiúil sin i gCorcaigh, nó aicme na seirbhíse a 
sholáthraíonn sé.

  (8) Tabharfaidh an chomhairle cathrach agus an chomhairle contae fógra i scríbhinn 
don choiste formhaoirsiúcháin á rá go ndearna siad plean aistrithe foirne faoin alt 
seo.

 (9) Féadfaidh príomhfheidhmeannaigh údaráis áitiúla Chorcaí níos mó ná plean aistrithe 
foirne amháin a ullmhú.

Foireann a aistriú

16. (1) Féadfaidh príomhfheidhmeannach na comhairle contae, tar éis comhchomhairle a 
dhéanamh le príomhfheidhmeannach na comhairle cathrach, cibé comhaltaí foirne agus 
cibé líon comhaltaí foirne de chuid na comhairle contae a shainainmniú lena bhfostú 
ag an gcomhairle cathrach, ar comhaltaí iad agus ar líon é is gá chun a chinntiú go 
gcuirfear i ngníomh go hiomlán na tograí sa phlean aistrithe foirne maidir le haistriú 
comhaltaí foirne ón gcomhairle contae chun na comhairle cathrach chun riachtanais 
foirne i leith an limistéir iomchuí a chomhlíonadh

 (2) Déanfaidh an chomhairle contae, tráth nach déanaí ná 3 mhí (nó cibé tréimhse is giorra 
a chomhaontóidh an chomhairle contae leis an gcomhalta foirne lena mbaineann) roimh 
shainainmniú a dhéanamh faoi fho-alt (1), fógra a thabhairt do gach comhalta foirne—

  (a) a mbeartaítear é nó í a shainainmniú faoin bhfo-alt sin, maidir leis an togra, agus

  (b) go bhféadfaidh an comhalta foirne, nó aon cheardchumann nó comhlachas foirne 
aitheanta thar ceann an chomhalta, laistigh de cibé tréimhse a shonrófar san fhógra, 
uiríll a dhéanamh chuig an gcomhairle contae i ndáil leis an togra.

 (3) Breithneoidh príomhfheidhmeannach na comhairle contae, sula ndéanfaidh sé nó 
sí sainainmniúchán faoi fho-alt (1), aon uiríll arna ndéanamh ag comhalta foirne den 
chomhairle contae, nó arna ndéanamh thar a cheann nó thar a ceann, de réir fógra faoi 
fho-alt (2).

 (4) (a) Gach duine a shainainmneofar lena fhostú nó lena fostú ag an gcomhairle cathrach 
de réir fho-alt (1), scoirfidh	 sé	 nó	 sí,	 cibé	 lá	 (dá	 ngairtear	 “lá	 aistrithe	 foirne”	
san alt seo) a shonrófar sa sainainmniúchán, de bheith ina chomhalta foirne nó 
ina comhalta foirne den chomhairle contae agus tiocfaidh sé nó sí chun bheith, 
agus beidh sé nó sí, ina chomhalta foirne nó ina comhalta foirne den chomhairle 
cathrach.

  (b) Féadfar laethanta aistrithe foirne éagsúla a shonrú—

   (i) i ndáil le comhaltaí foirne éagsúla, nó

   (ii) i ndáil le haicmí comhalta foirne éagsúla a chinnfear—

    (I) faoi threoir gráid, nó

    (II) faoi threoir aicme oibrithe na comhairle contae, nó aicme na seirbhíse a 
sholáthraíonn sí.

 (5) Ach amháin i gcomhréir le comhaontú comhchoiteann arna chaibidil le haon 
cheardchumann nó comhlachas foirne aitheanta lena mbaineann, aon duine dá 
dtagraítear i bhfo-alt (4), ní bheidh sé nó sí, le linn dó nó di a bheith i seirbhís na 
comhairle cathrach, faoi réir coinníollacha seirbhíse (lena n-áirítear coinníollacha i 
ndáil	le	seilbh	oifige)	nó	luach	saothair	is	lú	fabhar	ná	na	coinníollacha	seirbhíse	(lena	

n-áirítear	 coinníollacha	 i	 ndáil	 le	 seilbh	 oifige)	 nó	 an	 luach	 saothair	 a	 raibh	 sé	 nó	 sí	
faoina réir díreach roimh an lá a shonrófar sa sainainmniúchán faoi fho-alt (1).

 (6) I ndáil le daoine a aistreofar chun na comhairle cathrach faoi fho-alt (4), beidh 
seirbhís roimhe sin leis an gcomhairle contae ináirithe chun críocha na nAchtanna 
um Íocaíochtaí Iomarcaíochta, 1967 go 2012, an Achta um Chosaint Fostaithe (Obair 
Pháirtaimseartha), 2001, an Achta um Chosaint Fostaithe (Obair Téarma Shocraithe), 
2003, an Achta um Eagrú Ama Oibre, 1997, na nAchtanna um Fhógra Íosta agus 
Téarmaí Fostaíochta, 1973 go 2005 agus na nAchtanna um Dhífhostú Éagórach, 1977 
go 2007, ach sin faoi réir aon eisceachtaí nó eisiamh iontu.

Léarscáileanna a ullmhú

17. (1) (a) Ullmhóidh an suirbhéir teorann, a luaithe is féidir tar éis an lá aistrithe, 4 chóip den 
léarscáil thaiscthe, arna tarraingt de réir cibé scála nó scálaí is cuí leis nó léi.

  (b) Ullmhóidh an suirbhéir teorann, a luaithe is féidir tar éis an lá aistrithe, 4 chóip den 
léarscáil de limistéar riaracháin na comhairle cathrach arna hathrú leis an athrú ar 
theorainn Chorcaí, agus arna tarraingt de réir cibé scála nó scálaí is cuí leis nó léi.

  (c) Ullmhóidh an suirbhéir teorann, a luaithe is féidir tar éis an lá aistrithe, 4 chóip den 
léarscáil de limistéar riaracháin na comhairle contae arna hathrú leis an athrú ar 
theorainn Chorcaí, agus arna tarraingt de réir cibé scála nó scálaí is cuí leis nó léi.

 (2) Greamóidh an suirbhéir teorann a shéala nó a séala de gach cóip arna hullmhú de réir 
fho-alt (1).

 (3) Déanfaidh an suirbhéir teorann cóip amháin de gach léarscáil arna hullmhú agus arna 
séalú de réir an ailt seo a thaisceadh i ngach ceann de na suíomhanna seo a leanas:

	 	 (a)	 príomhoifig	an	tsuirbhéara	teorann;

	 	 (b)	 príomhoifig	an	Aire;

	 	 (c)	 príomhoifig	na	comhairle	cathrach;	agus

	 	 (d)	 príomhoifig	na	comhairle	contae.

	 (4)	 Maidir	 le	 cóip	 arna	 taisceadh	 i	 bpríomhoifig	 na	 comhairle	 cathrach	 nó	 na	 comhairle	
contae de réir fho-alt (3), coimeádfar	san	oifig	sin	í	agus	cuirfear	an	chóip	sin	nó	cóip	
di	ar	fáil	lena	hiniúchadh	san	oifig	sin	ag	aon	duine	cibé	tráth	nó	tráthanna	a	bheidh	an	
oifig	sin	ar	oscailt	chun	gnó	a	sheoladh	le	daoine	den	phobal.

	 (5)	 Féadfaidh	 an	 suirbhéir	 teorann	 cóip	 de	 chóip	 arna	 taisceadh	 i	 bpríomhoifig	 de	 réir	
fho-alt (3) a sholáthar d’aon duine ar iarraidh a fháil ón duine sin, agus cibé táille a 
chinnfidh	 an	 suirbhéir	 teorann	 a	 ghearradh	 ar	 an	 duine	 sin	 chun	 íoc	 as	 an	 gcostas	 a	
bhaineann le déanamh amhlaidh.

	 (6)	 (a)	 Déanfaidh	an	chomhairle	cathrach,	nó	cuirfidh	an	chomhairle	cathrach	 faoi	deara	
go	ndéanfar,	gach	cóip	arna	taisceadh	ina	príomhoifig	de	réir	fho-alt (3) a fhoilsiú ar 
a suíomh gréasáin idirlín.

	 	 (b)	 Déanfaidh	 an	 chomhairle	 contae,	 nó	 cuirfidh	 an	 chomhairle	 contae	 faoi	 deara	 go	
ndéanfar,	gach	cóip	arna	taisceadh	ina	príomhoifig	de	réir	fho-alt (3) a fhoilsiú ar a 
suíomh gréasáin idirlín.

 (7) San alt seo, tá le “suirbhéir teorann” an bhrí a shanntar dó leis an Boundary Survey 
(Ireland) Act, 1854.

An Coiste Formhaoirsiúcháin um an Athrú ar Theorainn Chorcaí a Chur i nGníomh

18. (1) Ar thosach feidhme an ailt seo, beidh coiste arna bhunú ar a dtabharfar an Coiste 
Formhaoirsiúcháin um an Athrú ar Theorainn Chorcaí a Chur i nGníomh (dá ngairtear 
an “coiste formhaoirsiúcháin” san Acht seo) chun na feidhmeanna a thugtar dóibh leis 
an Acht seo nó faoin Acht seo a chomhlíonadh.

 (2) Is iad na comhaltaí seo a leanas a bheidh ar an gcoiste formhaoirsiúcháin:

  (a) cathaoirleach; agus

  (b) beirt ghnáthchomhaltaí.

 (3) Beidh feidhm ag an Sceideal i ndáil leis an gcoiste formhaoirsiúcháin.

 (4) Beidh an coiste formhaoirsiúcháin arna dhíscaoileadh cibé lá a cheapfaidh an tAire le 
hordú.

 (5) Ar dhíscaoileadh an choiste formhaoirsiúcháin, agus ó dhíscaoileadh an choiste 
formhaoirsiúcháin, de réir fho-alt (4), beidh feidhmeanna an choiste formhaoirsiúcháin 
faoin Acht seo (seachas fo-alt (8) d’alt 21) inchomhlíonta ag an Aire agus, dá réir 
sin, forléireofar tagairtí san Acht seo (seachas an t-alt seo, fo-alt (8) d’alt 21 agus an 
Sceideal) don choiste formhaoirsiúcháin, ó dháta an díscaoilte sin, mar thagairtí don 
Aire.

Plean cur i ngníomh

19. (1) D’fhonn cúnamh a thabhairt d’údaráis áitiúla Chorcaí i gcomhlíonadh a bhfeidhmeanna 
faoin Acht seo, déanfaidh an coiste formhaoirsiúcháin, a luaithe is féidir tar éis 
thosach feidhme an ailt seo, plean (dá ngairtear “plean cur i ngníomh” san Acht seo) 
ina sonrófar na bearta ar cheart d’údaráis áitiúla Chorcaí iad a ghlacadh d’fhonn cur i 
ngníomh éifeachtach agus éifeachtúil an athraithe ar theorainn Chorcaí a éascú.

 (2) Gan dochar do ghinearáltacht fho-alt (1), féadfar aon cheann amháin nó níos mó de na 
nithe seo a leanas a shonrú i bplean cur i ngníomh:

  (a) na socruithe ar cóir d’údaráis áitiúla Chorcaí iad a dhéanamh d’fhonn a chinntiú go 
gcoimeádfar ar bun na caighdeáin a bhaineann le seachadadh seirbhísí chuig daoine 
den phobal a bhfuil cónaí orthu sa limistéar iomchuí;

  (b) na socruithe ar cóir d’údaráis áitiúla Chorcaí iad a dhéanamh d’fhonn a chinntiú go 
n-íoslaghdófar an tionchar a bheidh ag an athrú ar theorainn Chorcaí ar dhaoine den 
phobal a bhfuil cónaí orthu sa limistéar iomchuí;

  (c) na socruithe ar cóir d’údaráis áitiúla Chorcaí iad a dhéanamh agus a bhaineann leis 
na nithe seo a leanas—

   (i) nithe airgeadais nó nithe a bhaineann le hacmhainní eile,

   (ii) nithe riaracháin, eagrúcháin agus oibríochta,

   (iii) comhlíonadh feidhmeanna ag gach ceann d’údaráis áitiúla Chorcaí,

   (iv) cibé nithe eile is cuí leis an gcoiste formhaoirsiúcháin,

  chun go n-éascófar cur i ngníomh an athraithe ar theorainn Chorcaí;

  (d) na bearta is cóir a dhéanamh le linn d’údaráis áitiúla Chorcaí aon socruithe den sórt 
sin a dhéanamh agus a chur i ngníomh;

  (e) an tréimhse nó na tréimhsí ar laistigh di nó dóibh ar cóir d’údaráis áitiúla Chorcaí 
aon socruithe den sórt sin a dhéanamh agus a chur i ngníomh; nó

  (f) aon bhearta eile a measann an coiste formhaoirsiúcháin go bhfuil gá leo chun 
críocha an athraithe ar theorainn Chorcaí.

 (3) Sonrófar sa phlean cur i ngníomh an modh ar a ndéanfar—

  (a) an ranníoc bliantúil, de réir bhrí alt 24, a ríomh, agus

  (b) an tsuim arb éard atá inti an ranníoc bliantúil a choigeartú gach bliain chun na 
hathruithe ar luach an airgid ó dheireadh bhliain airgeadais áitiúil 2017 a chur i 
gcuntas.

 (4) Sonrófar sa phlean cur i ngníomh na prionsabail agus na modhanna a mbeidh feidhm 
acu d’fhonn aon ríomh dá dtagraítear in alt 25 a dhéanamh.

 (5) Féadfaidh cibé treoirlínte agus moltaí a bheith sa phlean cur i ngníomh a measann an 
coiste formhaoirsiúcháin iad a bheith cuí i ndáil leis na nithe seo a leanas—

  (a) aon socruithe faoin Acht seo, nó dá réir, a dhéanamh, nó

  (b) feidhmeanna a chomhlíonadh i leith limistéir iomchuí le linn cibé tréimhse a 
shonrófar sna treoirlínte nó sna moltaí sin.

 (6) Féadfaidh an coiste formhaoirsiúcháin plean a dhéanamh (dá ngairtear “plean cur i 
ngníomh” san alt seo) lena ndéanfar plean cur i ngníomh a athleasú nó a ionadú. 

 (7) A luaithe is féidir tar éis an plean cur i ngníomh a dhéanamh, tabharfaidh an coiste 
formhaoirsiúcháin fógra i scríbhinn do gach príomhfheidhmeannach ar údarás áitiúil i 
gCorcaigh maidir leis an bplean cur i ngníomh sin a dhéanamh.

 (8) Beidh cóip den phlean cur i ngníomh ag gabháil le fógra faoi fho-alt (7).

Socruithe chun feidhmeanna áirithe a chomhlíonadh

20. (1) Féadfaidh údaráis áitiúla Chorcaí, tar éis dul i gcomhairle leis an gcoiste 
formhaoirsiúcháin agus roimh an lá aistrithe, socrú i gcomhpháirt a dhéanamh de réir 
an ailt seo.

 (2) Féadfar foráil a dhéanamh do na nithe seo a leanas le socrú faoin alt seo—

  (a) an chomhairle contae do chomhlíonadh cibé feidhmeanna de chuid na comhairle 
cathrach thar ceann na comhairle cathrach a shonrófar sa socrú i leith an limistéir 
iomchuí, nó aon chuid de,

  (b) an chomhairle cathrach agus an chomhairle contae do chomhlíonadh go 
comhpháirteach cibé feidhmeanna de chuid na comhairle cathrach a shonrófar sa 
socrú i leith an limistéir iomchuí, nó aon chuid de,

  (c) cibé socruithe eile i ndáil le comhlíonadh cibé feidhmeanna de chuid na comhairle 
cathrach a shonrófar sa socrú i leith an limistéir iomchuí nó aon chuid de agus is cuí 
le húdaráis áitiúla Chorcaí.

 (3) Maidir le socrú faoin alt seo—

  (a) sonrófar ann an tréimhse arb ina leith a bheidh feidhm ag an socrú,

  (b) beidh sé i gcomhréir leis an bplean cur i ngníomh, agus

  (c) beidh aird ann ar aon treoirlínte nó moltaí ón gcoiste formhaoirsiúcháin.

 (4) Aon chomhaontú arna dhéanamh ag an gcomhairle cathrach agus ag an gcomhairle 
contae faoi alt 85 den Phríomh-Acht agus a bhí i bhfeidhm díreach roimh an lá aistrithe, 
leanfaidh sé, faoi réir aon socrú faoin alt seo, de bheith i bhfeidhm an lá sin agus dá éis 
i gcomhréir lena théarmaí.

 (5) Féadfar leasú a dhéanamh le socrú faoin alt seo ar théarmaí comhaontaithe dá 
dtagraítear i bhfo-alt (4).

 (6) Féadfaidh údaráis áitiúla Chorcaí, tar éis dul i gcomhairle leis an gcoiste 
formhaoirsiúcháin, socrú faoin alt seo a leasú nó a chúlghairm.

	 (7)	 Cuirfidh	 údaráis	 áitiúla	 Chorcaí	 socrú	 nó	 socrú	 leasaitheach	 faoin	 alt	 seo	 i	 gcrích	 i	
gcomhréir lena théarmaí.

 (8) Déanfar aon díospóid a eascróidh i ndáil le socrú faoin alt seo a tharchur lena chinneadh 
chuig an gcoiste formhaoirsiúcháin agus is cinneadh críochnaitheach a bheidh i 
gcinneadh an choiste formhaoirsiúcháin.

 (9) Beidh na feidhmeanna go léir de chuid na comhairle cathrach i ndáil leis an 
limistéar iomchuí, i dteannta iad a bheith inchomhlíonta ag an gcomhairle cathrach, 
inchomhlíonta ag an gcomhairle contae, nó ag an gcomhairle cathrach agus ag an 
gcomhairle contae go comhpháirteach, i gcomhréir leis an socrú faoin alt seo.

An tAcht a chomhlíonadh

21. (1) Chun críocha an Achta seo, comhoibreoidh údaráis áitiúla Chorcaí lena chéile i 
gcomhlíonadh a bhfeidhmeanna dóibh.

 (2) Malartóidh údaráis áitiúla Chorcaí cibé faisnéis agus seolfaidh siad cibé 
comhchomhairliúcháin lena chéile de réir mar is gá chun na gcríoch a shonraítear i 
bhfo-alt (1).

	 (3)	 Déanfaidh	gach	duine	de	na	príomhfheidhmeannaigh,	agus	cuirfidh	siad	faoi	deara	go	
ndéanfar, gach gníomh is gá, nó atá teagmhasach, le haghaidh oibriú éifeachtach agus 
ordúil an Achta seo, agus le haghaidh chomhlíonadh an Achta seo, lena n-áirítear na 
nithe seo a leanas—

  (a) comhoibriú lena chéile chun a chinntiú go gcomhlíonfaidh údaráis áitiúla Chorcaí 
an plean cur i ngníomh,

  (b) socruithe a dhéanamh atá sonraithe sa phlean cur i ngníomh,

  (c) bearta chun comhlíonadh éifeachtach agus éifeachtúil fheidhmeanna údaráis áitiúla 
Chorcaí i ndáil leis an limistéar iomchuí a chinntiú, agus

  (d) comhlíonadh fheidhmeanna údaráis áitiúla Chorcaí a chomhordú chun oibriú 
éifeachtach agus ordúil an Achta seo, agus comhlíonadh an Achta seo, a chinntiú.

 (4) Comhlíonfaidh comhaltaí foirne gach ceann d’údaráis áitiúla Chorcaí a bhfeidhmeanna 
ar mhodh lena gcumasófar d’údaráis áitiúla Chorcaí an t-alt seo a chomhlíonadh.

 (5) Déanfaidh gach duine de na príomhfheidhmeannaigh, an 7ú lá de gach mí, nó roimhe 
sin, le linn na tréimhse ó thosach feidhme an ailt seo go dtí an 31 Nollaig 2020—

  (a) tuarascáil a ullmhú agus a chur faoi bhráid an choiste formhaoirsiúcháin i ndáil 
leis na bearta a ghlacfar chun comhlíonadh iomlán agus éifeachtach an Achta seo a 
chinntiú, agus

  (b) cóip den tuarascáil sin a sholáthar do gach comhalta den údarás áitiúil arb é nó í an 
príomhfheidhmeannach air.

 (6) Féadfaidh an coiste formhaoirsiúcháin, tar éis breithniú a dhéanamh ar an tuarascáil 
arna cur faoina bhráid faoi fho-alt (5), fógra a eisiúint chuig príomhfheidhmeannaigh 
údaráis áitiúla Chorcaí ina sonrófar na bearta a measann siad gur gá glacadh leo chun 
comhlíonadh iomlán agus éifeachtach an Achta seo a chinntiú.

 (7) Beidh aird ag príomhfheidhmeannaigh údaráis áitiúla Chorcaí, i gcomhlíonadh a 
bhfeidhmeanna dóibh, ar fhógra faoi fho-alt (6).

 (8) Féadfaidh an coiste formhaoirsiúcháin, ó am go ham, tuarascáil a ullmhú agus a chur 
faoi bhráid an Aire ina sonrófar na bearta a measann siad gur gá glacadh leo chun 
comhlíonadh iomlán agus éifeachtach an Achta seo a chinntiú.

 (9) (a) Déanfaidh príomhfheidhmeannach na comhairle cathrach, laistigh de cibé tréimhse 
a shonrófar in iarraidh faoin mír seo, cibé faisnéis a sholáthar don Aire a iarrfaidh 
an tAire air nó uirthi ó am go ham, chun go gcomhlíonfaidh an tAire a chuid 
feidhmeanna nó a cuid feidhmeanna faoin Acht seo.

  (b) Déanfaidh príomhfheidhmeannach na comhairle contae, laistigh de cibé tréimhse 
a shonrófar in iarraidh faoin mír seo, cibé faisnéis a sholáthar don Aire a iarrfaidh 
an tAire air nó uirthi ó am go ham, chun go gcomhlíonfaidh an tAire a chuid 
feidhmeanna nó a cuid feidhmeanna faoin Acht seo.

 (10) (a) Déanfaidh príomhfheidhmeannach na comhairle cathrach, laistigh de cibé 
tréimhse a shonrófar in iarraidh faoin mír seo, cibé faisnéis a sholáthar don choiste 
formhaoirsiúcháin a iarrfaidh an coiste formhaoirsiúcháin ó am go ham, chun go 
gcomhlíonfaidh an coiste formhaoirsiúcháin a chuid feidhmeanna faoin Acht seo.

  (b) Déanfaidh príomhfheidhmeannach na comhairle contae, laistigh de cibé tréimhse 
a shonrófar in iarraidh faoin mír seo, cibé faisnéis a sholáthar don choiste 
formhaoirsiúcháin a iarrfaidh an coiste formhaoirsiúcháin air nó uirthi ó am go 
ham, chun go gcomhlíonfaidh an coiste formhaoirsiúcháin a chuid feidhmeanna 
faoin Acht seo.

CUID 3

socRuithe aiRgeadais de dhRoim an athRaithe aR theoRainn choRcaí

Ranníoc ón gcomhairle contae leis an gcomhairle cathrach i leith 2019

22. (1) Íocfaidh an chomhairle contae, tráth nach déanaí ná an 30 Aibreán 2020, ranníoc leis an 
gcomhairle cathrach a bheidh ar cóimhéid leis an gcaiteachas a thabhaigh an chomhairle 
cathrach i soláthar seirbhísí sa limistéar iomchuí, nó i leith an limistéir iomchuí, le linn 
na bliana airgeadais áitiúla 2019.

 (2) Más rud é go n-easaontóidh príomhfheidhmeannaigh údaráis áitiúla Chorcaí lena chéile 
maidir le méid an ranníoca a gceanglaítear ar an gcomhairle contae é a íoc leis an 
gcomhairle cathrach de réir an ailt seo, féadfaidh ceachtar acu an ní a tharchur chuig an 
gcoiste formhaoirsiúcháin chun moladh a fháil maidir leis an ní.

 (3) Ar tharchur a fháil faoi fho-alt (2), déanfaidh an coiste formhaoirsiúcháin moladh 
d’údaráis áitiúla Chorcaí maidir le ríomh mhéid an ranníoca a gceanglaítear ar an 
gcomhairle contae é a íoc leis an gcomhairle cathrach de réir an ailt seo.

 (4) Más rud é, sula rachaidh aon mhí in éag ó mholadh faoi fho-alt (3) a bheith déanta, 
nach n-éireoidh le príomhfheidhmeannaigh údaráis áitiúla Chorcaí méid an ranníoca 
a gceanglaítear ar an gcomhairle contae é a íoc leis an gcomhairle cathrach de réir an 
ailt seo a chomhaontú, tabharfaidh an tAire treorú dóibh lena sonrófar an méid sin agus  
lena gceanglófar go n-íocfar é faoi cibé dáta a shonrófar sa treorú.

 (5) Comhlíonfaidh príomhfheidhmeannaigh údaráis áitiúla Chorcaí treorú faoi fho-alt (4).

 (6) I gcás, maidir le haon ranníoc a gceanglaítear ar an gcomhairle contae é a íoc leis an 
gcomhairle cathrach de réir an ailt seo, go mbeidh sé fágtha gan íoc (go hiomlán nó go 
páirteach) faoin dáta a shonraítear i bhfo-alt (1), beidh an ranníoc sin nó an chuid sin 
den ranníoc atá fágtha gan íoc inghnóthaithe ag an gcomhairle cathrach in aon chúirt 
dlínse inniúla mar fhiach conartha simplí.

Suimeanna iomchuí chun críocha alt 24

23. Chun críocha alt 24, is suim iomchuí gach ceann díobh seo a leanas:

  (a) an ráta contae is iníoctha i leith talamh atá suite sa limistéar iomchuí;

  (b) cíosanna nó muirir is iníoctha i leith tionóntachtaí teaghaisí atá suite sa limistéar 
iomchuí dá bhforáiltear faoi Achtanna na dTithe, 1966 go 2015;

  (c) aisíocaíochtaí is iníoctha i leith iasachtaí tithíochta de réir bhrí Acht na dTithe 
(Forálacha Ilghnéitheacha), 1992 maidir le maoin atá suite sa limistéar iomchuí;

  (d) táillí nó muirir is iníoctha de réir fodhlíthe faoi alt 199 den Phríomh-Acht nach 
mbeadh iníoctha mura mbeadh feidhm ag fodhlíthe den sórt sin maidir leis an 
limistéar iomchuí;

  (e) táillí is iníoctha—

   (i) de réir Chuid 12, agus Sceidil 9 agus 10, de na Rialacháin um Pleanáil agus 
Forbairt, 2001 (I.R. Uimh. 600 de 2001), i leith na nithe seo a leanas—

    (I) forbairt (de réir bhrí Acht 2000) sa limistéar iomchuí, nó

    (II) forbairt bheartaithe (de réir na brí sin) sa limistéar iomchuí,

   (ii) de réir rialacháin faoi alt 4, 6, 7, 7A nó 18 den Acht um Rialú Foirgníochta, 
1990, i leith aon ní a bhaineann leis na nithe seo a leanas—

    (I) foirgnimh (de réir bhrí an Achta sin) atá suite sa limistéar iomchuí, nó

    (II) oibreacha (de réir na brí sin) a dhéantar sa limistéar iomchuí,

   (iii) i leith iarratas ar dheonú nó athnuachan ceadúnais faoi na Rialacháin um Thrácht 
ar Bhóithre (Feithiclí Seirbhíse Poiblí) (Leasú), 1995 (I.R. Uimh. 136 de 1995), 
i gcás gur seoladh áite atá suite sa limistéar iomchuí an seoladh arna sholáthar 
ag an iarratasóir ar an gceadúnas lena chur ar áireamh ar an gceadúnas,

   (iv) i leith iarratais ar cheadúnais madra nó ar cheadúnais madra ghinearálta faoin 
Acht um Rialú Madraí, 1986, más rud é—

    (I) i gcás iarratas ar cheadúnas madra, go bhfuil cónaí ar an iarratasóir sa 
limistéar iomchuí, agus

    (II) i gcás iarratas ar cheadúnas madra ginearálta, go bhfuil an t-áitreabh lena 
mbaineann an t-iarratas suite sa limistéar iomchuí,

   (v) de réir rialacháin faoin Acht um Thruailliú Aeir, 1987, i ndáil le hiarratais ar 
cheadúnais nó le hathbhreithnithe ar cheadúnais faoin Acht sin i leith gléasra 
tionscail atá á sheoladh sa limistéar iomchuí nó a bhfuil sé beartaithe é a 
sheoladh sa limistéar iomchuí,

   (vi) i leith iarratais ar cheadúnais a bhaineann le stórais atá suite sa limistéar 
iomchuí, ar stórais iad a bhfuil feidhm ag alt 21 den Acht um Shubstaintí 
Contúirteacha, 1972 maidir leo,

   (vii) ag sealbhóir ceadúnais seamlais de bhun rialachán 5 de Rialacháin na 
gComhphobal Eorpach (Táillí ar Iniúchtaí Sláinte agus Rialuithe ar Fheoil Úr), 
2004 (I.R. Uimh. 74 de 2004), i gcás go bhfuil an seamlas lena mbaineann an 
ceadúnas sin suite sa limistéar iomchuí, nó

   (viii) i leith locadh feithiclí in aon áit sa limistéar iomchuí de bhun fodhlíthe faoi alt 
36 den Acht um Thrácht ar Bhóithre, 1994;

  (f) muirir—

   (i) is iníoctha faoi fho-alt (10) d’alt 66 den Phríomh-Acht, i gcás go soláthraítear 
na taitneamhachtaí, na háiseanna, na seirbhísí nó rud eile sa limistéar iomchuí,

   (ii) arna bhforchur de réir alt 2 den Acht Rialtais Áitiúil (Forálacha Airgeadais) 
(Uimh. 2), 1983 i leith soláthar seirbhíse sa limistéar iomchuí,

   (iii) is iníoctha de bhun fho-alt (3) d’alt 35 den Acht Seirbhísí Dóiteáin, 1981 ag 
tairbhithe seirbhíse dóiteáin le haghaidh seirbhísí arna soláthar sa limistéar 
iomchuí, nó

   (iv) is iníoctha de réir fodhlíthe faoi alt 101 den Acht um Thrácht ar Bhóithre, 1961 
i leith úsáid carrchlós atá suite sa limistéar iomchuí;

  (g) suimeanna is iníoctha de réir alt 28 den Acht um Thruailliú ó Bhruscar, 1997 i leith  
cionta a líomhnaítear a rinneadh sa limistéar iomchuí;

  (h) tobhaigh arna bhforchur faoi alt 211B den Phríomh-Acht i leith maoin iomchuí (de 
réir bhrí Chuid 19A den Acht sin) atá suite sa limistéar iomchuí; agus

  (i) cibé táillí, muirir, tobhaigh nó suimeanna eile arna bhforchur ag údarás áitiúil, nó 
is iníoctha le húdarás áitiúil, faoi aon achtachán i leith tailte atá suite, nó seirbhísí a 
sholáthraítear, sa limistéar iomchuí, a chomhaontóidh údaráis áitiúla Chorcaí.

Ranníoc bliantúil ón gcomhairle cathrach leis an gcomhairle contae

24. (1) Déanfaidh an chomhairle cathrach gach bliain—

  (a) le linn na tréimhse dar tosach an 1 Eanáir 2020 agus dar críoch an 31 Nollaig 2029, 
nó

  (b) le linn cibé tréimhse is faide ná sin a fhorordóidh an tAire le hordú,

an ranníoc bliantúil a íoc leis an gcomhairle contae.

 (2) Déanfaidh údaráis áitiúla Chorcaí socrú lena ndéanfar foráil maidir leis na nithe seo a 
leanas—

  (a) an modh ar a n-íocfaidh an chomhairle cathrach an ranníoc bliantúil,

  (b) íoc an ranníoca bhliantúil i dtráthchodanna nó ar shlí eile, agus

  (c) an dáta nó na dátaí faoina n-íocfar an ranníoc bliantúil gach bliain.

 (3) Más rud é go n-easaontóidh príomhfheidhmeannaigh údaráis áitiúla Chorcaí lena chéile 
maidir le méid an ranníoca bhliantúil i leith aon bhliain, féadfaidh ceachtar acu an ní a 
tharchur chuig an gcoiste formhaoirsiúcháin chun moladh a fháil maidir leis an ní.

 (4) Ar tharchur a fháil faoi fho-alt (3), déanfaidh an coiste formhaoirsiúcháin moladh 
d’údaráis áitiúla Chorcaí maidir le ríomh an ranníoca bhliantúil i leith na bliana lena 
mbaineann an tarchur.

 (5) Más rud é, sula rachaidh aon mhí in éag ó mholadh faoi fho-alt (4) a bheith déanta, nach 
n-éireoidh le príomhfheidhmeannaigh údaráis áitiúla Chorcaí an ranníoc bliantúil i leith 
aon bhliain a chomhaontú, tabharfaidh an tAire treorú dóibh lena sonrófar an ranníoc 
bliantúil is iníoctha agus lena gceanglófar go n-íocfar é faoi cibé dáta a shonrófar sa 
treorú.

 (6) Comhlíonfaidh príomhfheidhmeannaigh údaráis áitiúla Chorcaí treorú faoi fho-alt (5).

 (7) Féadfaidh an chomhairle contae, tráth ar bith roimh dheireadh na tréimhse dá dtagraítear 
i mír (a) d’fho-alt (1), a iarraidh ar an Aire ordú dá dtagraítear i mír (b) den fho-alt sin a 
dhéanamh.

 (8) Nuair a bheidh iarraidh á déanamh aici faoi fho-alt (7), soláthróidh an chomhairle 
contae ráiteas ar na cúiseanna atá leis an iarraidh don Aire.

 (9) Ar iarraidh faoi fho-alt (7) a fháil, soláthróidh an tAire—

  (a) cóip den iarraidh sin, agus

  (b) an ráiteas ar na cúiseanna arna sholáthar faoi fho-alt (8) i ndáil leis an iarraidh,

don chomhairle cathrach, agus iarrfaidh sé nó sí ar an gcomhairle cathrach uiríll a 
dhéanamh chuige nó chuici i ndáil leis an iarraidh.

 (10) Ní dhéanfaidh an tAire ordú dá dtagraítear i mír (b) d’fho-alt (1), mura rud é—

  (a) go mbeidh iarraidh faoi fho-alt (7) faighte aige nó aici, agus

  (b) go mbeidh aon uiríll arna ndéanamh ag an gcomhairle cathrach i ndáil leis an 
iarraidh breithnithe aige nó aici.

 (11) I gcás go mbeidh an ranníoc fágtha gan íoc (go hiomlán nó go páirteach) nuair a bheidh 
an bhliain ina mbeidh sé iníoctha caite, beidh an ranníoc sin nó an chuid sin den ranníoc 
atá fágtha gan íoc inghnóthaithe ag an gcomhairle contae in aon chúirt dlínse inniúla 
mar fhiach conartha shimplí.

 (12) San alt seo—

ciallaíonn “ranníoc bliantúil”, i ndáil le haon bhliain a áirítear sa tréimhse dá dtagraítear 
i bhfo-alt (1), suim atá comhionann le comhiomlán na suimeanna iomchuí uile a fuarthas 
lúide comhiomlán an chaiteachais uile a tabhaíodh, arna coigeartú (ar cibé modh 
a shonrófar sa phlean cur i ngníomh) d’fhonn athruithe ar luach an airgid le linn na 
tréimhse dar críoch an 1 Eanáir den bhliain sin a chur i gcuntas;

ciallaíonn “caiteachas” caiteachas (seachas caiteachas arna mhaoiniú as airgead arna 
íoc leis an gcomhairle contae as an gCiste Rialtais Áitiúil, as an bPríomh-Chiste nó 
as airgead arna vótáil ag an Oireachtas) ag an gcomhairle contae i soláthar seirbhísí sa 
limistéar iomchuí le linn na bliana airgeadais áitiúla 2017;

forléireofar “suimeanna iomchuí” de réir alt 23;

ciallaíonn “suimeanna iomchuí a fuarthas” suimeanna iomchuí a fuair an chomhairle 
contae le linn na bliana airgeadais áitiúla 2017 (cibé acu ar le linn na bliana sin a tabhaíodh 
nó nár tabhaíodh an dliteanas ar thaobh aon duine aon suimeanna den sórt sin a íoc).

Socruithe airgeadais eile

25. (1) Déanfaidh údaráis áitiúla Chorcaí, a luaithe is indéanta tar éis thosach feidhme an ailt 
seo agus tar éis comhchomhairle a dhéanamh leis an gcoiste formhaoirsiúcháin, socrú 
(dá ngairtear “socraíocht airgeadais” san alt seo) de réir an ailt seo.

 (2) Féadfaidh an tAire, tar éis dul i gcomhairle leis an gcoiste formhaoirsiúcháin, treorú 
a thabhairt d’údaráis áitiúla Chorcaí chun socrú airgeadais a dhéanamh i cibé téarmaí, 
agus faoi cibé dáta, a shonrófar sa treorú.

 (3) Comhlíonfaidh údaráis áitiúla Chorcaí treorú faoi fho-alt (2).

 (4) Déanfar foráil le socraíocht airgeadais maidir leis na nithe seo a leanas—

  (a) ríomh na nithe seo a leanas—

   (i) an costas ar an gcomhairle cathrach as í do theacht faoi dhliteanas sochair 
aoisliúntais a íoc le daoine a thiocfaidh chun bheith ina gcomhaltaí dá foireann 
faoi alt 16, nó ina leith,

   (ii) an costas ar an gcomhairle cathrach as í a bheith faoi dhliteanas i leith 
caiteachais i ndáil leis na nithe seo—

    (I) aon bhonneagar agus saoráidí poiblí dá dtagraítear in alt 48 d’Acht 2000—

     (A) a théann chun tairbhe, go hiomlán nó go páirteach, d’fhorbairt sa limistéar 
iomchuí, agus

     (B) a raibh beartaithe ag an gcomhairle cathrach íoc as nó astu ó ranníocaí 
arna ndéanamh faoin alt sin,

     nó

    (II) aon seirbhís nó tionscadal bonneagair phoiblí dá dtagraítear in alt 49 den 
Acht sin sa limistéar iomchuí agus a raibh beartaithe aici íoc aisti nó as ó 
ranníocaí faoin alt sin,

   (iii) an costas ar cheachtar údarás áitiúil i gCorcaigh as é do theacht chun bheith 
faoi dhliteanas i leith aon íocaíocht nó caiteachas eile de bhua an athraithe ar 
theorainn Chorcaí,

  (b) íoc ranníoca ag údarás áitiúil i gCorcaigh leis an údarás áitiúil eile i gCorcaigh i 
leith an chostais ar an údarás áitiúil is déanaí a luaitear as é do theacht chun bheith 
faoi dhliteanas i leith aon íocaíocht nó caiteachas dá dtagraítear i mír (a),

  (c) íoc an ranníoca sin i dtráthchodanna nó ar shlí eile,

  (d) an dáta nó na dátaí faoina n-íocfar an ranníoc sin nó na tráthchodanna sin.

 (5) Cuirfear an ranníoc bliantúil is iníoctha ag an gcomhairle cathrach leis an gcomhairle 
contae faoi alt 24 i gcuntas sa tsocraíocht airgeadais.

 (6) Déanfaidh údaráis áitiúla Chorcaí socraíocht airgeadais a chur i gcrích de réir a cuid 
téarmaí.

 (7) (a) Maidir leis an ranníoc is iníoctha i leith bliain lena mbaineann socraíocht airgeadais 
ag údarás áitiúil i gCorcaigh leis an údarás áitiúil eile i gCorcaigh i gcomhréir le 
socraíocht airgeadais, is éard a bheidh ann cibé méid a bheidh arna ríomh faoin 
tsocraíocht airgeadais roimh an 31 Lúnasa sa bhliain díreach roimh an mbliain arb 
ina leith a bheidh an ranníoc iníoctha agus féadfar méideanna éagsúla a chinneadh 
amhlaidh i leith blianta éagsúla.

  (b) Déanfar ranníoc dá dtagraítear san fho-alt seo a íoc faoi cibé dáta (dá ngairtear an 
“dáta dlite le haghaidh íocaíochta” san alt seo) sa bhliain arb ina leith a bheidh an 
ranníoc iníoctha agus a shonrófar sa tsocraíocht airgeadais.

 (8) Más rud é, maidir le ranníoc a gceanglaítear ar údarás áitiúil i gCorcaigh é a íoc leis 
an údarás áitiúil eile i gCorcaigh de réir socraíocht airgeadais, go mbeidh sé fágtha 
gan íoc (go hiomlán nó go páirteach) faoin dáta dlite le haghaidh íocaíochta i ndáil 
leis an ranníoc sin, beidh an ranníoc sin nó an chuid sin den ranníoc a bheidh gan íoc 
inghnóthaithe ag an dara húdarás i gCorcaigh a luaitear in aon chúirt dlínse inniúla mar 
fhiach conartha shimplí.

 (9) Má eascraíonn aon díospóid maidir le héileamh na comhairle cathrach nó na comhairle 
contae ar aon íocaíocht, nó maidir le méid aon íocaíochta, atá dlite de réir socraíocht 

airgeadais, cuirfear an díospóid sin faoi bhráid an choiste formhaoirsiúcháin, agus is 
breith chríochnaitheach í breith an choiste formhaoirsiúcháin i ndáil leis an méid sin.

 (10) (a) Beidh aird ag údaráis áitiúla Chorcaí ar an bplean cur i ngníomh agus ar aon mholtaí 
ón gcoiste formhaoirsiúcháin le linn dóibh socraíocht airgeadais a dhéanamh.

  (b) Beidh aird ag an Aire ar an bplean cur i ngníomh agus ar aon mholtaí ón gcoiste 
formhaoirsiúcháin le linn dó nó di treorú a thabhairt faoi fho-alt (2).

 (11) Déanfar foráil le socraíocht airgeadais i ndáil le cibé nithe iarmhartacha, teagmhasacha 
nó forlíontacha is gá nó is fóirsteanach i gcomhair chur i ngníomh éifeachtach na 
socraíochta.

 (12) (a) Féadfaidh údaráis áitiúla Chorcaí, tar éis comhchomhairle a dhéanamh leis an 
gcoiste formhaoirsiúcháin, socrú a dhéanamh (dá ngairtear “socraíocht airgeadais” 
freisin san alt seo) lena leasaítear socraíocht airgeadais arna déanamh faoi fho-alt 
(1).

  (b) Féadfaidh údaráis áitiúla Chorcaí, le toiliú an Aire, socrú a dhéanamh (dá ngairtear 
“socraíocht airgeadais” freisin san alt seo) lena leasaítear socraíocht airgeadais arna 
déanamh i gcomhlíonadh treorú faoi fho-alt (2).

CUID 4

FoRálacha eile de dhRoim an athRaithe aR theoRainn choRcaí

Comhroinnt sonraí ag údaráis áitiúla Chorcaí

26. Déanfaidh an chomhairle contae cibé faisnéis (lena n-áirítear sonraí pearsanta de réir 
bhrí Rialachán (AE) 2016/679 an 27 Aibreán 2016 ó Pharlaimint na hEorpa agus ón 
gComhairle1) a theastóidh ón gcomhairle cathrach a sholáthar chun go ndéanfaidh an 
chomhairle cathrach a feidhmeanna i ndáil leis an limistéar iomchuí a chomhlíonadh.

Limistéar rátúcháin don bhliain airgeadais áitiúil 2019

27. (1) Fanfaidh an limistéar iomchuí ina chuid de limistéar rátúcháin na comhairle contae go 
dtí an 31 Nollaig 2019.

 (2) An buiséad údaráis áitiúil a ghlacfaidh an chomhairle contae i leith na bliana airgeadais 
áitiúla 2019 de réir alt 103 den Phríomh-Acht, beidh feidhm aige i leith an limistéir 
iomchuí mar a bheadh feidhm aige maidir leis an limistéar sin mura mbeadh gur 
ritheadh an tAcht seo.

 (3) An sceideal d’oibreacha cothabhála agus deisiúcháin beartaithe arna ghlacadh faoi alt 
103A den Phríomh-Acht i leith na bliana airgeadais áitiúla 2019 i gcomhair ceantair 
bhardasacha—

  (a) a bhí suite, díreach roimh an lá aistrithe, i gcontae Chorcaí, agus

  (b) a bheidh suite, an lá aistrithe, (go hiomlán nó go páirteach) sa limistéar iomchuí,

1 IO Uimh. L119, 4.5.2016, lch 1

leanfaidh sé d’fheidhm a bheith aige i leith na gceantar bardasach sin amhail is dá mba 
rud é nár ritheadh an tAcht seo.

 (4) Ní oibreoidh an t-alt seo chun an chomhairle cathrach a chosc—

  (a) ar fheidhmeanna i ndáil leis an limistéar iomchuí a chomhlíonadh le linn na bliana 
airgeadais áitiúla 2019 d’fhonn an ráta bardasach i leith limistéar riaracháin na 
comhairle cathrach a shocrú don bhliain airgeadais áitiúil 2020, agus

  (b) ar fheidhmeanna faoi alt 20 den Acht Airgeadais (Cáin Mhaoine Áitiúil), 2012 a 
chomhlíonadh le linn na bliana airgeadais áitiúla 2019 d’fhonn an bunráta (de réir 
bhrí an Achta sin) a athrú i ndáil leis an mbliain airgeadais áitiúil 2020.

Toghcháin chun údaráis áitiúla Chorcaí sa bhliain 2019

28. (1) Maidir le clár na dtoghthóirí don chomhairle cathrach a thiocfaidh i bhfeidhm, de réir 
fho-alt (2) d’alt 13 d’Acht 1992 agus de réir Chuid I den Dara Sceideal a ghabhann 
le hAcht 1992, an 15 Feabhra 2019, is éard a bheidh ann, faoi réir cibé ceartúcháin a 
mheasfaidh an t-údarás clárúcháin lena mbaineann is gá de réir fho-alt (3) d’alt 15 den 
Acht sin—

  (a) clár na dtoghthóirí a bheidh i bhfeidhm an dáta sin do limistéar clárúcháin na 
comhairle cathrach, agus

  (b) na daoine a bheidh cláraithe an dáta sin mar thoghthóirí rialtais áitiúil i leith an 
limistéir a chuimsítear sa limistéar iomchuí.

 (2) Maidir le clár na dtoghthóirí don chomhairle contae a thiocfaidh i bhfeidhm, de réir 
fho-alt (2) d’alt 13 d’Acht 1992 agus de réir Chuid I den Dara Sceideal a ghabhann 
le hAcht 1992, an 15 Feabhra 2019, is éard a bheidh ann, faoi réir cibé ceartúcháin a 
mheasfaidh an t-údarás clárúcháin lena mbaineann is gá de réir fho-alt (3) d’alt 15 den 
Acht sin, clár na dtoghthóirí a bheidh i bhfeidhm an dáta sin do limistéar clárúcháin 
na comhairle contae (seachas na daoine a bheidh cláraithe an dáta sin mar thoghthóirí 
rialtais áitiúil i leith an limistéir a chuimsítear sa limistéar iomchuí).

 (3) D’fhonn an tAire do chomhlíonadh a fheidhmeanna nó a feidhmeanna faoi Chuid 4 den 
Phríomh-Acht roimh an lá aistrithe, measfar gur cuid de chathair Chorcaí é an limistéar 
iomchuí.

Ceantair vótaíochta agus áiteanna vótaíochta

29. (1) Déanfaidh an chomhairle cathrach, maidir le haon cheantar vótaíochta atá suite go 
páirteach laistigh den limistéar iomchuí agus go páirteach lasmuigh de—

  (a) cibé cuid de atá suite sa limistéar iomchuí a chur le ceantar vótaíochta i limistéar 
riaracháin na comhairle cathrach atá tadhlach leis an gcuid sin,

  (b) codanna éagsúla den chuid dá dtagraítear i mír (a) a chur le ceantair vótaíochta 
éagsúla i limistéar riaracháin na comhairle cathrach, ar choinníoll go mbeidh gach 
cuid éagsúil den sórt sin tadhlach leis an gceantar vótaíochta a mbeidh sí curtha 
leis, nó

  (c) ceantar vótaíochta a dhéanamh den chuid dá dtagraítear i mír (a) agus áit vótaíochta 
a cheapadh ina leith,

dá ngairtear “socrú eatramhach i dtaobh ceantar vótaíochta” san alt seo.

	 (2)	 Scoirfidh	 socrú	 eatramhach	 i	 dtaobh	 ceantar	 vótaíochta	 d’éifeacht	 a	 bheith	 leis	 ar	
theacht i ngníomh don chéad scéim faoi alt 28 d’Acht 1992 a dhéanfaidh an chomhairle 
cathrach tar éis thosach feidhme an ailt seo.

 (3) Déanfaidh an chomhairle contae, maidir le haon cheantar vótaíochta atá suite go 
páirteach laistigh den limistéar iomchuí agus go páirteach lasmuigh de—

  (a) cibé cuid de atá suite lasmuigh den limistéar iomchuí a chur le ceantar vótaíochta i 
limistéar riaracháin (seachas an limistéar iomchuí) na comhairle contae atá tadhlach 
leis an gcuid sin,

  (b) codanna éagsúla den chuid dá dtagraítear i mír (a) a chur le ceantair vótaíochta 
éagsúla i limistéar riaracháin (seachas an limistéar iomchuí) na comhairle contae, 
ar choinníoll go mbeidh gach cuid éagsúil den sórt sin tadhlach leis an gceantar 
vótaíochta a mbeidh sí curtha leis, nó

  (c) ceantar vótaíochta a dhéanamh den chuid dá dtagraítear i mír (a) agus áit vótaíochta 
a cheapadh ina leith,

dá ngairtear “socrú eatramhach i dtaobh ceantar vótaíochta” freisin san alt seo.

	 (4)	 Scoirfidh	 socrú	 eatramhach	 i	 dtaobh	 ceantar	 vótaíochta	 d’éifeacht	 a	 bheith	 leis	 ar	
theacht i ngníomh don chéad scéim faoi alt 28 d’Acht 1992 a dhéanfaidh an chomhairle 
contae tar éis thosach feidhme an ailt seo.

Pleananna forbartha, etc. a bhaineann le limistéar iomchuí

30. (1) An plean forbartha a bheidh i bhfeidhm díreach roimh an lá aistrithe i leith limistéar 
feidhme na comhairle contae, leanfaidh sé d’fheidhm a bheith aige, an lá sin agus dá 
éis, i leith an limistéir iomchuí go dtí an chéad uair eile a dhéanfaidh an chomhairle 
cathrach plean forbartha i leith limistéar feidhme na comhairle cathrach de réir alt 9 
d’Acht 2000.

 (2) Faoi réir mhír (b) d’fho-alt (4) d’alt 18 d’Acht 2000, aon phlean limistéir áitiúil a 
bheidh i bhfeidhm díreach roimh an lá aistrithe i leith limistéar atá laistigh den limistéar 
iomchuí, leanfaidh sé d’fheidhm a bheith aige, an lá sin agus dá éis, maidir leis an 
limistéar céadluaite go dtí an chéad uair eile a dhéanfaidh an chomhairle cathrach plean 
limistéir áitiúil i leith an limistéir chéadluaite de réir an ailt sin 18.

 (3) Maidir le Plean Áitiúil Eacnamaíochta agus Pobail Chomhairle Contae Chorcaí a 
bheidh i bhfeidhm díreach roimh an lá aistrithe i leith limistéar feidhme na comhairle 
contae, leanfaidh sé d’fheidhm a bheith aige, an lá sin agus dá éis, i leith an limistéir 
iomchuí go dtí an chéad uair eile a dhéanfaidh an chomhairle cathrach plean áitiúil 
eacnamaíochta agus pobail i leith limistéar feidhme na comhairle cathrach de réir alt 
66B den Phríomh-Acht.

 (4) D’fhonn amhras a sheachaint, féadfaidh an chomhairle cathrach—

  (a) de réir alt 13 d’Acht 2000, athrú a dhéanamh ar an bplean forbartha a chéadluaitear 
i bhfo-alt (1), a mhéid amháin atá feidhm ag an bplean sin maidir leis an limistéar 
iomchuí,

  (b) de réir fho-alt (5) d’alt 18 d’Acht 2000, plean limistéir áitiúil a chéadluaitear i bhfo-alt 
(2) a leasú nó a chúlghairm, a mhéid amháin atá feidhm ag an bplean sin maidir leis an 
limistéar iomchuí, agus

  (c) feidhmeanna a chomhlíonadh faoi alt 66F nó 66G i ndáil le Plean Áitiúil 
Eacnamaíochta agus Pobail Chomhairle Contae Chorcaí, is feidhmeanna dá 
dtagraítear i bhfo-alt (3), a mhéid amháin atá feidhm ag an bplean sin maidir leis an 
limistéar iomchuí.

 (5) San alt seo—

tá le “plean forbartha” an bhrí a shanntar dó le hAcht 2000;

tá le “plean limistéir áitiúil” an bhrí a shanntar dó le hAcht 2000.

Iarratais phleanála agus scéimeanna ranníocaí forbartha

31. (1) Chun críocha Acht 2000, nó chun críocha aon ionstraime faoin Acht sin, agus faoi réir 
fho-alt (2), is í an chomhairle contae a bheidh, i ndiaidh an lá aistrithe, ina húdarás 
pleanála i ndáil le haon iarratas pleanála arna dhéanamh roimh an lá aistrithe i leith 
forbairt nó forbairt bheartaithe sa limistéar iomchuí.

 (2) (a) Faoi réir mhír (b), maidir le feidhmeanna údaráis pleanála faoi Acht 2000, beidh 
siad inchomhlíonta ag an gcomhairle cathrach ón lá sin amach i leith na nithe seo a 
leanas—

   (i) breith faoi alt 34 den Acht sin, nó

   (ii) cinneadh faoi alt 37 den Acht sin,

   arna tabhairt nó arna dhéanamh roimh an lá aistrithe i ndáil le forbairt nó forbairt 
bheartaithe sa limistéar iomchuí.

  (b) I gcás, roimh an lá aistrithe, gur chomhlíon an chomhairle contae aon fheidhm faoi 
Chuid VIII d’Acht 2000 i ndáil le sárú ar an Acht sin nó ar aon ionstraim faoin Acht 
sin sa limistéar iomchuí nó i leith an limistéir iomchuí, beidh na feidhmeanna go 
léir faoin gCuid sin i ndáil leis an sárú sin inchomhlíonta ón lá aistrithe amach ag an 
gcomhairle contae tar éis di dul i gcomhairle leis an gcomhairle cathrach.

 (3) Aon ranníoc—

  (a) arna íoc roimh an lá aistrithe de réir alt 49 d’Acht 2000 chun críoch aon seirbhíse 
bonneagair phoiblí nó aon tionscadail bonneagair phoiblí sa limistéar iomchuí, agus

  (b) arna dhílsiú don chomhairle cathrach faoi Chuid 2,

caithfidh	an	chomhairle	cathrach	chun	na	críche	sin	é.

 (4) Aon scéim ranníocaí forbartha faoi alt 48 d’Acht 2000 nó aon scéim ranníocaí forbartha 
fhorlíontach faoi alt 49 den Acht sin arna déanamh ag an gcomhairle cathrach, beidh 
feidhm aici, ón lá aistrithe, maidir leis an limistéar iomchuí, mar atá feidhm aici maidir 
leis an gcuid eile de limistéar feidhme na comhairle cathrach.

 (5) San alt seo—

tá le “forbairt” an bhrí a shanntar dó le hAcht 2000;

tá le “cead” an bhrí a shanntar dó le hAcht 2000;

tá le “iarratas pleanála” an bhrí a shanntar dó le hAcht 2000;

tá le “údarás pleanála” an bhrí a shanntar dó le hAcht 2000.

Ionstraimí is infheidhme maidir le limistéar iomchuí do leanúint i bhfeidhm

32. (1) Gach ionstraim a raibh feidhm aici díreach roimh an lá aistrithe maidir leis an limistéar 
iomchuí nó maidir le haon chuid den limistéar iomchuí, leanfaidh sí, ón lá sin agus 
a mhéid amháin nach bhfuil sí ar neamhréir leis an Acht seo, d’fheidhm a bheith aici 
maidir leis an limistéar iomchuí, nó maidir leis an gcuid den limistéar iomchuí, de réir 
mar a bheidh, amhail is dá mba í an chomhairle cathrach a rinne an ionstraim sin agus, 
dá réir sin, maidir le haon chumhacht faoi achtachán chun an ionstraim sin a leasú, a 
athrú nó a chúlghairm, féadfaidh an chomhairle cathrach í a fheidhmiú a mhéid amháin 
atá feidhm ag an ionstraim maidir leis an limistéar iomchuí nó maidir le haon chuid den 
limistéar iomchuí.

 (2) Aon ionstraim lena mbaineann fo-alt (1),	scoirfidh	sí	d’fheidhm	a	bheith	aici	maidir	leis	
an limistéar iomchuí ar cheann de na tréimhsí seo a leanas do dhul in éag—

  (a) aon bhliain amháin ón lá aistrithe, nó

  (b) cibé tréimhse bhreise a shonrófar i rún arna rith ag an gcomhairle cathrach roimh 
dhul in éag don bhliain sin.

 (3) Aon ionstraim atá i bhfeidhm i gcathair Chorcaí díreach roimh an lá aistrithe, ní bheidh 
feidhm aici maidir leis an limistéar iomchuí ná aon chuid den limistéar iomchuí mura 
ndéanfaidh an chomhairle cathrach, le rún, an limistéar iomchuí nó aon chuid den 
limistéar iomchuí a thabhairt faoi réim fheidhm na hionstraime sin.

 (4) Aon ionstraim a bhfuil feidhm ag fo-alt (1)	maidir	 léi,	 scoirfidh	sí,	 a	mhéid	atá	 sí	 ar	
neamhréir le hionstraim a bhfuil feidhm aici maidir leis an limistéar iomchuí nó 
maidir le cuid den limistéar iomchuí de bhua rún faoi fho-alt (3), d’fheidhm a bheith 
aici maidir leis an limistéar iomchuí nó, de réir mar is cuí, maidir le haon chuid den 
limistéar iomchuí a bhfuil feidhm ag an dara hionstraim a luaitear maidir léi.

 (5) San alt seo, ciallaíonn “ionstraim” rialacha, rialacháin nó fodhlíthe.

Cosaint i leith gníomhartha áirithe arna ndéanamh roimh an lá aistrithe

33. Faoi réir alt 31, gach gníomh arna dhéanamh, gach breith arna tabhairt nó gach ionstraim 
arna déanamh nó arna heisiúint roimh an lá aistrithe ag an gcomhairle contae, leanfaidh 
sé nó sí, a mhéid a bheadh éifeacht leis nó léi tar éis an lá aistrithe murach an t-athrú ar 
theorainn Chorcaí, den éifeacht sin a bheith leis nó léi tar éis an lá aistrithe amhail is dá 
mba í an chomhairle cathrach a rinne é, a thug í, nó a rinne nó a d’eisigh í.

Muirir neamhíoctha

34. (1) Maidir le haon mhuirear i leith na nithe seo a leanas—

  (a) an bhliain airgeadais áitiúil ina mbeidh an lá aistrithe, nó

  (b) aon bhliain airgeadais áitiúil roimh an mbliain sin,

a bhí, díreach roimh an lá aistrithe, dlite don chomhairle contae agus iníoctha léi, 
leanfaidh sé, ón lá aistrithe, de bheith dlite don chomhairle contae agus iníoctha léi mura 
gcomhaontóidh an chomhairle cathrach agus an chomhairle contae ar a mhalairt.

 (2) Aon mhuirear i leith na bliana airgeadais áitiúla ina mbeidh an lá aistrithe a thiocfadh 
chun bheith dlite don chomhairle contae agus iníoctha léi i ndiaidh an lae aistrithe 
murach an lá aistrithe a bheith sa bhliain sin, beidh sé dlite don chomhairle contae agus 
iníoctha léi mura gcomhaontóidh an chomhairle cathrach agus an chomhairle contae ar 
a mhalairt.

 (3) San alt seo, ciallaíonn “muirear”—

  (a) an ráta contae,

  (b) aon tobhach is iníoctha faoi Chuid 19A (a cuireadh isteach le halt 7 den Acht 
Rialtais Áitiúil (Ceantair Feabhsúcháin Gnó), 2006) den Phríomh-Acht,

  (c) cíos nó muirir ar thionóntacht, áitiú nó úsáid teaghaise arna soláthar ag an 
gcomhairle contae faoi Achtanna na dTithe, 1966 go 2015, nó

  (d) aisíoc iasachta tithíochta de réir bhrí Acht na dTithe (Forálacha Ilghnéitheacha), 
1992.

CUID 5

leasú aR achtacháin de dhRoim an athRaithe aR theoRainn choRcaí 

Leasú ar an bPríomh-Acht

35. Leasaítear an Príomh-Acht—

  (a) in alt 10—

   (i) trí “agus alt 8 den Acht Rialtais Áitiúil, 2019” a chur isteach i ndiaidh “den Acht 
um Athchóiriú Rialtais Áitiúil, 2014” i mír (a) d’fho-alt (3),

   (ii) trí “agus alt 8 den Acht Rialtais Áitiúil, 2019” a chur isteach i ndiaidh “den Acht 
um Athchóiriú Rialtais Áitiúil, 2014” i mír (b) den fho-alt sin, agus

   (iii) tríd an mír seo a leanas a chur isteach i bhfo-alt (5):

  “(aa) do Chuid 2 den Acht Rialtais Áitiúil, 2019,”,

  (b) in alt 85, tríd an bhfo-alt seo a leanas a chur isteach:

 “(4A) Aon chomhaontú faoin alt seo a dhéanfar tar éis thosach feidhme alt 20 
den Acht Rialtais Áitiúil, 2019, ní bheidh ann aon téarma, aon choinníoll 
ná aon fhoráil atá ar neamhréir le socrú faoin alt sin.”,

   agus

  (c) i bhfo-alt (10) d’alt 140, tríd an mír seo a leanas a chur isteach:

  “(aa) maidir le comhlíonadh aon fheidhme, déanamh aon ghnímh nó 
tabhairt aon bhreithe faoin Acht um Athchóiriú Rialtais Áitiúil, 2019 
nó chun críocha an Achta sin,”.

Leasú ar an Acht Rialtais Áitiúil, 1991

36. Leasaítear Acht 1991—

  (a) in alt 28, trí mhír (f) d’fho-alt (4) a scriosadh,

  (b) in alt 31—

   (i) trí na nithe seo a leanas a scriosadh—

    (I) mír (b) d’fho-alt (1), agus

    (II) fo-alt (3),

   (ii) tríd an bhfo-alt seo a leanas a chur in ionad fho-alt (2):

 “(2) Ní dhéanfaidh an tAire ordú faoi fho-alt (1) i ndáil le hiarratas dá 
dtagraítear san fho-alt sin i gcás go n-easaontóidh freagróir, ina 
ráiteas freagra, i bponc ábhartha le téarmaí an togra lena mbaineann an 
t-iarratas.”,

   agus

  (c) in alt 33—

   (i) “fho-alt (2) nó (3) d’alt 31 nó fo-alt” i bhfo-alt (1) a scriosadh, agus

   (ii) tríd an mír seo a leanas a chur in ionad mhír (b) d’fho-alt (4):

  “(b) foilseoidh coiste teorann fógra ina ndéarfar go bhfuil tuarascáil á 
hullmhú faoin alt seo i ndáil le teorainn shonraithe agus ina n-iarrfar 
aighneachtaí ó aon duine lena mbaineann,”.

Údaráis áitiúla Chorcaí do dhéanamh agus d’athbhreithniú pleananna forbartha

37. Leasaítear Acht 2000—

  (a) in alt 9, trí na fo-ailt seo a leanas a chur isteach:

 “(1A) D’ainneoin fho-alt (1), déanfaidh comhairle chathair Chorcaí plean 
forbartha gach 6 bliana (nó cibé tréimhse is faide ná sin, nach sia ná 7 
mbliana, a shonróidh an tAire le hordú).

 (1B) D’ainneoin fho-alt (1), déanfaidh comhairle chontae Chorcaí plean 
forbartha gach 6 bliana (nó cibé tréimhse is faide ná sin, nach sia ná 7 
mbliana, a shonróidh an tAire le hordú).”,

   agus

  (b) in alt 11 (a cuireadh isteach le halt 12 den Acht um Pleanáil agus Forbairt (Leasú), 
2018), trí na míreanna seo a leanas a chur isteach i bhfo-alt (1):

  “(aa) Faoi réir mhír (b) agus d’ainneoin mhír (a), déanfaidh comhairle 
chathair Chorcaí, tráth nach déanaí ná 4 bliana (nó cibé tréimhse is 

faide ná sin, nach sia ná 5 bliana, a shonróidh an tAire le hordú) tar éis 
plean forbartha a dhéanamh, fógra a thabhairt á rá go bhfuil ar intinn 
aici a plean forbartha láithreach a athbhreithniú agus plean forbartha 
nua a ullmhú dá limistéar.

  (ab) Faoi réir mhír (b) agus d’ainneoin mhír (a), déanfaidh comhairle 
chontae Chorcaí, tráth nach déanaí ná 4 bliana (nó cibé tréimhse is 
faide ná sin, nach sia ná 5 bliana, a shonróidh an tAire le hordú) tar éis 
plean forbartha a dhéanamh, fógra a thabhairt á rá go bhfuil ar intinn 
aici a plean forbartha láithreach a athbhreithniú agus plean forbartha 
nua a ullmhú dá limistéar.”.

Leasú ar alt 3 den Acht Luachála, 2001

38. Leasaítear alt 3 (a leasaíodh le mír (d) d’alt 2 den Acht Luachála (Leasú), 2015) den Acht 
Luachála, 2001, i mír (g) den mhíniú ar “athrú ábhartha ar imthosca”, trí “(seachas de réir 
an Achta Rialtais Áitiúil, 2019) ” a chur isteach i ndiaidh “dlínse údaráis rátúcháin eile”.

CUID 6

PobalbhReitheanna maidiR le méaRaí a thoghadh go díReach

Léiriú

39. (1) Sa Chuid seo—

ciallaíonn “méara dírthofa” cathaoirleach údaráis áitiúil arna thoghadh nó arna toghadh 
chun	 na	 hoifige	 sin	 ag	 toghthóirí	 limistéar	 riaracháin	 an	 údaráis	 áitiúil	 sin	 agus	 dá	
dtugtar—

  (a) na feidhmeanna go léir, nó cuid de na feidhmeanna, is inchomhlíonta de thuras na 
huaire ag príomhfheidhmeannach an údaráis áitiúil sin, agus

  (b) cibé feidhmeanna eile dá bhforálfar le reacht nó faoi;

ciallaíonn “údarás áitiúil”—

  (a) comhairle chathair Chorcaí,

  (b) comhairle chathair agus chontae Luimnigh,

  (c) comhairle chathair agus chontae Phort Láirge;

ciallaíonn “pobalbhreith”, i ndáil le limistéar riaracháin, pobalbhreith thoghthóirí an 
limistéir riaracháin sin a cheanglaítear a dhéanamh faoin gCuid seo;

ciallaíonn “togra” togra chun foráil a dhéanamh le dlí maidir le méara dírthofa ar limistéar 
riaracháin údaráis áitiúil.

 (2) Chun críocha na Coda seo, is limistéar riaracháin gach ceann acu seo a leanas:

  (a) limistéar riaracháin chomhairle chathair Chorcaí;

  (b) limistéar riaracháin chomhairle chathair agus chontae Luimnigh;

  (c) limistéar riaracháin chomhairle chathair agus chontae Phort Láirge.

Pobalbhreith

40. (1) Cuirfear an togra faoi phobalbhreith thoghthóirí an limistéir riaracháin lena mbaineann 
an togra.

 (2) Déanfar gach pobalbhreith cibé lá agus cibé tráthanna a cheapfaidh an tAire le hordú.

 (3) Seolfar gach pobalbhreith de réir rialacháin arna ndéanamh ag an Aire faoi alt 41.

	 (4)	 Chun	 críoch	 pobalbhreithe,	 cuirfidh	 an	 t-údarás	 áitiúil	 faoi	 deara,	 tráth	 nach	 déanaí	
ná 30 lá roimh an lá arna cheapadh faoi fho-alt (2), faisnéis a bhaineann leis an togra 
a fhoilsiú agus a dháileadh ar cibé modh is mó is dóigh leis a tharraingeoidh aird 
toghthóirí ina limistéar riaracháin ar an togra is ábhar don phobalbhreith.

 (5) Gan dochar do ghinearáltacht fho-alt (4), aon fhaisnéis a fhoilseofar agus a dháilfear de 
réir an fho-ailt sin, beidh inti, de réir treoirlínte faoi fho-alt (6), achoimre ar na nithe seo 
a leanas—

	 	 (a)	 feidhmeanna	agus	oifig	méara	dhírthofa	don	limistéar	riaracháin	lena	mbaineann,

	 	 (b)	 an	 éifeacht	 is	 dóigh	 a	 bheidh	 ag	 bunú	 na	 hoifige	 sin	 ar	 chomhlíonadh	 a	 chuid	
feidhmeanna ag an údarás áitiúil lena mbaineann agus cineál an chaidrimh is dóigh 
a	bheidh	idir	sealbhóir	na	hoifige	sin	agus	an	t-údarás	áitiúil	sin,

	 	 (c)	 cineál	 an	 chaidrimh	 is	 dóigh	 a	 bheidh	 idir	 sealbhóir	 na	 hoifige	 sin	 agus	 aon	
chomhlacht eile arna bhunú le reacht nó faoi reacht a mbeidh de dhualgas air 
feidhmeanna a chomhlíonadh i ndáil leis an limistéar riaracháin lena mbaineann,

  (d) an costas, agus impleachtaí eile ó thaobh acmhainní de, is dóigh a leanfadh an togra 
dá gcuirfí i ngníomh é,

  (e) an éifeacht (más ann) is dóigh a bheadh ag an togra i ndáil le feidhmeanna agus 
struchtúr eagrúcháin aon chomhlachta eile arna bhunú le reacht nó faoi reacht,

  (f) na buntáistí agus na míbhuntáistí a d’fhéadfadh a bheith ann dá gcuirfí an togra i 
ngníomh, agus

  (g) cibé faisnéis eile is dóigh leis an Aire is cuí.

 (6) Déanfaidh an tAire treoirlínte a eisiúint chuig gach údarás áitiúil maidir le faisnéis a 
fhoilsiú agus a dháileadh ar thoghthóirí chun críoch pobalbhreithe.

Rialacháin

41. (1) Féadfaidh an tAire rialacháin a dhéanamh chun críocha na Coda seo.

 (2) Gan dochar do ghinearáltacht fho-alt (1), féadfar foráil a dhéanamh le rialacháin faoin 
alt seo i ndáil le haon cheann amháin nó níos mó díobh seo a leanas:

  (a) foirm an pháipéir ballóide i leith pobalbhreithe, lena n-áirítear foclaíocht an togra a 
bheidh le háireamh ar an bpáipéar ballóide;

  (b) socruithe agus ceanglais a bhaineann le fógraí a fhoilsiú agus faisnéis a sholáthar do 
thoghthóirí;

  (c) an ceann comhairimh a cheapadh chun críocha na pobalbhreithe, a dhualgais nó a 
dualgais, agus foireann a shannadh dó nó di chun críocha na pobalbhreithe;

  (d) an vótaíocht a thógáil agus na vótaí a chomhaireamh (lena n-áirítear iad a 
athchomhaireamh) i bpobalbhreith;

  (e) áitribh scoile, agus áitribh eile a mbíonn rochtain ag an bpobal orthu de ghnáth, a 
úsáid chun críoch a bhaineann le pobalbhreith;

  (f) socruithe i dtaobh na nithe seo a leanas—

   (i) vótáil sa phobalbhreith i bpearsa nó leis an bpost,

   (ii) vótáil speisialta, agus

   (iii) daoine is comhaltaí d’fhoireann an chinn comhairimh do vótáil sa phobalbhreith;

  (g) toghthóirí a bhfuil tinneas coirp nó míchumas coirp orthu do vótáil sa phobalbhreith;

  (h) vótaíocht i bpobalbhreith in oileáin ar cuid den limistéar riaracháin ina bhfuil an 
phobalbhreith á seoladh iad;

  (i) cártaí faisnéise vótaíochta a eisiúint;

  (j) rúndacht na ballóide a choimeád;

  (k) daoine atá á mí-iompar féin i stáisiúin vótaíochta a chur amach;

  (l) nósanna imeachta a bheidh le leanúint i gcásanna mí-oird nó coisc ag stáisiúin 
vótaíochta nó ar shlí eile i ndáil le pobalbhreith a dhéanamh;

  (m) nósanna imeachta a bheidh le leanúint i gcás damáiste do bhoscaí ballóide nó do 
stáisiún vótaíochta;

  (n) socruithe chun cosc a chur le cur isteach ar bhoscaí ballóide nó ar pháipéir bhallóide 
agus nósanna imeachta a bheidh le leanúint má dhéantar cur isteach den sórt sin nó 
má táthar i ndrochamhras gur tharla cur isteach den sórt sin;

  (o) modhnuithe ar na forálacha a shonraítear in alt 42 chun críocha an ailt sin; agus

  (p) cibé nithe eile a bhaineann le pobalbhreith a dhéanamh agus a mheasfaidh an tAire 
is cuí.

cd.6 a.41

 (3) I gcás go mbeartófar rialacháin faoin alt seo a dhéanamh, leagfar dréacht de na 
rialacháin faoi bhráid gach Tí den Oireachtas agus ní dhéanfar na rialacháin go dtí go 
mbeidh rún ag ceadú an dréachta rite ag gach Teach acu sin.

Cionta toghcháin

42. Beidh feidhm ag ailt 67, 95, 96, 97, 98, 99, 100, 101, 106, 107, 108, 109, 110, 111, 113, 
115, 116, 117, 118, 119 agus 123 de na Rialacháin um Thoghcháin Áitiúla, 1995 (I.R. 
Uimh. 297 de 1995) agus beidh éifeacht leo i ndáil le pobalbhreith mar atá feidhm acu 
agus éifeacht leo i ndáil le toghchán áitiúil, faoi réir cibé modhnuithe is gá agus a bheidh 
sonraithe i rialacháin faoi alt 41.

Daoine a bheidh i dteideal vótáil i bpobalbhreith

43. (1) Gach duine a bhfuil a ainm nó a hainm taifeadta i gclár na dtoghthóirí rialtais áitiúil—

  (a) arna ullmhú faoi Chuid II d’Acht 1992, agus

  (b) a bheidh i bhfeidhm do chathair Chorcaí chun críoch na dtoghchán áitiúil sa bhliain 
2019 mar a shonraítear in alt 28,

beidh sé nó sí i dteideal vótáil sa phobalbhreith i leith an limistéir riaracháin sin.

 (2) Gach duine a bhfuil a ainm nó a hainm taifeadta i gclár na dtoghthóirí rialtais áitiúil—

  (a) arna ullmhú faoi Chuid II d’Acht 1992, agus

  (b) a bheidh i bhfeidhm de thuras na huaire do chathair agus do chontae Luimnigh,

beidh sé nó sí i dteideal vótáil sa phobalbhreith i leith an limistéir riaracháin sin.

 (3) Gach duine a bhfuil a ainm nó a hainm taifeadta i gclár na dtoghthóirí rialtais áitiúil—

  (a) arna ullmhú faoi Chuid II d’Acht 1992, agus

  (b) a bheidh i bhfeidhm de thuras na huaire do chathair agus do chontae Phort Láirge,

beidh sé nó sí i dteideal vótáil sa phobalbhreith i leith an limistéir riaracháin sin.

Tuarascáil do Thithe an Oireachtais

44. Má tá tromlach na vótaí arna gcaitheamh i bpobalbhreith arna dhéanamh de réir na Coda 
seo i bhfabhar an togra, déanfaidh an tAire, tráth nach déanaí ná 2 bhliain ón lá arna 
cheapadh faoi fho-alt (2) d’alt 40, tuarascáil a ullmhú agus a chur faoi bhráid gach Tí 
den Oireachtas ina sonrófar tograí chun dlí a achtú lena ndéanfar foráil maidir le méara 
dírthofa ar an limistéar riaracháin arb ina leith a rinneadh an phobalbhreith.

cd.6 a.41

Na costais a bhainfidh le pobalbhreitheanna a dhéanamh

45. Maidir leis na costais a thabhóidh údarás áitiúil le linn pobalbhreith a dhéanamh, íocfaidh 
an t-údarás áitiúil sin iad.

Leasú ar an Acht Toghcháin, 1992

46. Leasaítear Acht 1992—

  (a) in alt 164, tríd an méid seo a leanas a chur isteach i bhfo-alt (1)—

   (i) “, pobalbhreithe faoi Chuid 6 den Acht Rialtais Áitiúil, 2019” a chur isteach i 
ndiaidh “toghchán áitiúil”, agus

   (ii) “, an phobalbhreith” a chur isteach i ndiaidh “an toghchán”, agus

  (b) in alt 165, tríd an méid seo a leanas a dhéanamh—

   (i) an mhír seo a leanas a chur in ionad mhír (g) d’fho-alt (1):

  “(g) an vótaíocht i bpobalbhreith faoi Chuid 6 den Acht Rialtais Áitiúil, 
2019.”,

    agus

   (ii) trí “nó pobalbhreith faoi Chuid 6 den Acht Rialtais Áitiúil, 2019” a chur isteach 
i ndiaidh “i gcás toghcháin áitiúil”, i mír (f) d’fho-alt (2).

CUID 7

ilghnéitheach

Leasú ar alt 32 d’Acht na dTeangacha Oifigiúla, 2003

47.	 (1)	 Leasaítear	alt	32	d’Acht	na	dTeangacha	Oifigiúla,	2003—

  (a) sa téacs Gaeilge, tríd an bhfo-alt seo a leanas a chur in ionad fho-alt (2):

 “(2) Ní dhéanfaidh an tAire ordú faoin alt seo i leith áit lena mbaineann 
ordú faoi fho-alt (3) d’alt 192 (a cuireadh isteach le halt 48 den Acht 
Comhshaoil (Forálacha Ilghnéitheacha), 2011) den Acht Rialtais Áitiúil, 
2001.”,

   agus

  (b) sa téacs Béarla, tríd an bhfo-alt seo a leanas a chur in ionad fho-alt (2):

 “(2) The Minister shall not make an order under this section in respect of a 
place to which an order under subsection (3) of section 192 (inserted by 
section 48 of the Environment (Miscellaneous Provisions) Act 2011) of 
the Local Government Act 2001 applies.”.

 (2) Aisghairtear alt 49 den Acht Comhshaoil (Forálacha Ilghnéitheacha), 2011.

cd.6

Leasú ar an Acht um Rialú Foirgníochta, 2007

48. Leasaítear an tAcht um Rialú Foirgníochta, 2007 sa leagan achtaithe Béarla—

  (a) i mír (a) den mhíniú ar ‘registration body’ i bhfo-alt (1) d’alt 2, trí “Royal Institute 
of the Architects of Ireland” a chur in ionad “Royal Institute of Architects of 
Ireland”, agus

  (b) i bhfo-alt (1) d’alt 13, trí “Royal Institute of the Architects of Ireland” a chur in 
ionad “Royal Institute of Architects of Ireland”.

cd.7

AN SCEIDEAL
Alt 18

an coiste FoRmhaoiRsiúcháin um an athRú aR theoRainn choRcaí a chuR i ngníomh

1. (1) Is é nó is í an tAire a cheapfaidh comhaltaí an choiste formhaoirsiúcháin.

	 (2)	 Féadfaidh	 comhalta	 den	 choiste	 formhaoirsiúcháin	 éirí	 as	 oifig	 trí	 fhógra	 i	 scríbhinn	
faoina éirí as nó faoina héirí as a thabhairt don Aire agus beidh éifeacht leis an éirí as an 
lá a gheobhaidh an tAire an fógra.

	 (3)	 Féadfaidh	an	tAire,	aon	tráth,	comhalta	den	choiste	formhaoirsiúcháin	a	chur	as	oifig,	
más rud é, i dtuairim an Aire—

  (a) go bhfuil an comhalta tar éis éirí éagumasach, de dheasca easláinte, ar a 
fheidhmeanna nó a feidhmeanna a chomhlíonadh,

  (b) gur mhí-iompair an comhalta é féin nó í féin mar a bheidh sonraithe, nó

  (c) gur dealraitheach don Aire gur gá é nó í a chur as comhaltas chun go gcomhlíonfaidh 
an coiste formhaoirsiúcháin a fheidhmeanna go héifeachtach.

	 (4)	 Scoirfidh	comhalta	den	choiste	formhaoirsiúcháin	de	bheith	cáilithe	le	haghaidh	oifige	
agus	scoirfidh	sé	nó	sí	d’oifig	a	shealbhú,	más	rud	é—

  (a) go mbreithneofar ina fhéimheach nó ina féimheach é nó í,

  (b) go ndéanfaidh sé nó sí imshocraíocht nó comhshocraíocht le creidiúnaithe,

  (c) go ngearrfaidh cúirt dlínse inniúla téarma príosúnachta air nó uirthi,

  (d) go gciontófar é nó í in aon chion indíotáilte i ndáil le cuideachta nó aon chomhlacht 
corpraithe eile,

  (e) go gciontófar é nó í i gcion lena ngabhann calaois nó mímhacántacht, cibé acu is i 
ndáil le cuideachta é nó nach ea,

  (f) go ndéanfar dearbhú ina thaobh nó ina taobh, nó go measfar dearbhú a bheith 
déanta ina thaobh nó ina taobh, faoi alt 819 d’Acht na gCuideachtaí, 2014, nó

  (g) go ndéanfar ordú dícháiliúcháin ina thaobh nó ina taobh, nó go measfar ordú 
dícháiliúcháin a bheith déanta ina thaobh nó ina taobh, de réir bhrí Chaibidil 4 de 
Chuid 14 den Acht sin.

 (5) Faoi réir fhorálacha an Achta seo, beidh comhalta den choiste formhaoirsiúcháin i 
seilbh	oifige	ar	cibé	téarmaí	agus	coinníollacha	a	chinnfidh	an	tAire,	 le	 toiliú	an	Aire	
Caiteachais Phoiblí agus Athchóirithe.

 (6) Féadfaidh an tAire cibé luach saothair (más ann) agus cibé liúntais a íoc le comhaltaí 
den choiste formhaoirsiúcháin i leith caiteachais (más ann) a thabhóidh na comhaltaí 
sin	agus	a	chinnfidh	an	tAire,	le	toiliú	an	Aire	Caiteachais	Phoiblí	agus	Athchóirithe.

2. Más rud é go bhfaighidh comhalta den choiste formhaoirsiúcháin bás, go n-éireoidh sé nó 
sí	as,	go	scoirfidh	sé	nó	sí	de	bheith	cáilithe	le	haghaidh	oifige	agus	go	scoirfidh	sé	nó	sí	
d’oifig	a	shealbhú	nó	go	gcuirfear	as	oifig	é	nó	í,	féadfaidh	an	tAire	duine	a	cheapadh	chun	
bheith ina chomhalta nó ina comhalta den choiste formhaoirsiúcháin chun an corrfholúntas 
a tharlóidh amhlaidh a líonadh.



40

[2019.][Uimh. 1.]
  

An tAcht Rialtais Áitiúil, 2019.
  

3. (1) Tionólfaidh an coiste formhaoirsiúcháin cibé cruinnithe agus cibé líon cruinnithe is gá 
chun a fheidhmeanna a chomhall go cuí.

 (2) Ag cruinniú den choiste formhaoirsiúcháin—

  (a) is é nó is í cathaoirleach an choiste formhaoirsiúcháin, más rud é go bhfuil sé nó sí i 
láthair, a bheidh ina chathaoirleach nó ina cathaoirleach ar an gcruinniú, nó

  (b) mura bhfuil, agus fad nach bhfuil, cathaoirleach an choiste formhaoirsiúcháin 
i	 láthair	 nó	 má	 tá	 an	 oifig	 sin	 folamh,	 déanfaidh	 na	 comhaltaí	 eile	 den	 choiste	
formhaoirsiúcháin atá i láthair duine dá líon a roghnú chun bheith ina chathaoirleach 
nó ina cathaoirleach ar an gcruinniú.

 (3) Cinnfear gach ceist ag cruinniú den choiste formhaoirsiúcháin le tromlach vótaí na 
gcomhaltaí den choiste formhaoirsiúcháin atá i láthair agus a vótálann ar an gceist agus, 
i gcás comhionannas vótaí, beidh an dara vóta nó vóta réitigh ag an gcathaoirleach.

 (4) Faoi réir fhomhír (6), féadfaidh an coiste formhaoirsiúcháin gníomhú d’ainneoin 
folúntas i measc a chomhaltaí.

 (5) Faoi réir fhorálacha an Achta seo, déanfaidh an coiste formhaoirsiúcháin a nós imeachta 
a rialáil le rialacha nó ar shlí eile.

 (6) 2 is córam do chruinniú den choiste formhaoirsiúcháin, mura n-ordóidh an tAire a 
mhalairt.

4. (1) I gcás, maidir le comhalta den choiste formhaoirsiúcháin—

  (a) go n-ainmneofar é nó í mar chomhalta de Sheanad Éireann,

  (b) go dtoghfar é nó í mar chomhalta de cheachtar Teach den Oireachtas nó chun bheith 
ina chomhalta nó ina comhalta de Pharlaimint na hEorpa,

  (c) go measfar de bhun Chuid XIII den Dara Sceideal a ghabhann leis an Acht 
um Thoghcháin do Pharlaimint na hEorpa, 1997, é nó í a bheith tofa chun na 
Parlaiminte sin, nó

  (d) go dtoghfar é nó í nó go gcomhthoghfar é nó í chun bheith ina chomhalta nó ina 
comhalta d’údarás áitiúil,

	 	 scoirfidh	 sé	 nó	 sí	 air	 sin	 de	 bheith	 ina	 chomhalta	 nó	 ina	 comhalta	 den	 choiste	
formhaoirsiúcháin.

 (2) Maidir le duine atá, de thuras na huaire—

  (a) i dteideal faoi Bhuan-Orduithe ceachtar Tí den Oireachtas suí sa Teach sin,

  (b) ina chomhalta nó ina comhalta de Pharlaimint na hEorpa, nó

  (c) i dteideal faoi Bhuan-Orduithe údaráis áitiúil a bheith ina chomhalta nó ina 
comhalta den údarás áitiúil sin,

  beidh sé nó sí, fad a bheidh sé nó sí i dteideal amhlaidh nó ina chomhalta nó ina 
comhalta den sórt sin, dícháilithe chun bheith ina chomhalta nó ina comhalta den 
choiste formhaoirsiúcháin.

sc.

